POJMOVI DRžAVE I PRAVA

 

Pojam države

U širem značenju država je posebnim sistemom pravila (pravom) uređena organizacija vladajuće klase sa monopolom fizičke prinude koja stanovništvo na određenoj teritoriji podvrgava svojoj suverenoj vlasti i time u datom društvu održava način prizvodnje i političke odnose koji su u interesu vladajuće klase.Elementi ovako definisane države su: teritorija,stanovništvo i postojanje pravno neograničene mogućnosti zapovjedanja na bazi monopola za fizičku prinudu.

U užem značenju pod pojmom države se podrazumjeva državna organizacija ili državni aparat.Državna organizacija jeste hijerarhijski ustrojen i pravom organizovan sistem organa koji raspolaze monopolom za fizičku prinudu i moći stvaranja pravila ponašanja. Država je jedna od društvenih organizacija,ona ne postoji iznad društva,nago predstavlja njegov sastavni dio.Ona je društvena sila,ali ne sila iznad društva.

Državni organ je dio državne organizacije.Pod njim podrazumijevamo jedno fizičko lice ili skup fizičkih lica,koji stoje u posebnoj vezi sa državnim aparatom (državna službena lica) i koji,povjerenim im sredstvima,na određenoj teritoriji vrše određeni krug poslova. Teritorija i krug poslova nazivaju se stvarnom i mjesnom nadležnošću. 

 

Pojam prava

Sociološki posmatrano,pravo predstavlja jedan od sistema pravila ponašanja ljudi u društvu u koma postoji država.Između prava i drugih sistema društvanih normi na postoji razlika u strukturi norme;sve društvene norme kao svoje osnovne sastojke imaju dispoziciju - primarno pravilo ponašanja,i sankciju - sekundarno pravilo ponašanja lica koje je prekršilo dispoziciju.Ono po čemu se pravo suštinski razlikuje od drugih sistema društvenih normi jeste zahtjev za izvršavanje sankcija od strane državnih organa.

U najširem smislu pojma “pravo” označava pravni sistem.To je po načelima hijerarhije sistematizovan skup pravila ponašanja subjekata u društvu čije neostvarivanje u društvenim odnosima sankcioniše posebna organizacija sa monopolom za fizičku prinudu (država).

Elementi pravnog sistema su:pravna norma,pravni institut ili ustanova,grana prava i pravna oblast.Najvažnija je pravna norma,tj. pravilo ponašanja subjekata (dispozicija) čiji eventualni prekršaj treba da sankcioniše država.Svi ostali elementi pravnog sistema nastaju grupisanjem pravnih normi prema kriteriju srodnosti.

Pravna norma,skup pravnih normi ili čitav sistem prava ponekad se nazivaju i “objektivnim pravom” ili “pravom u objektivnom smislu”.Izraz “objektivno pravo” obuhvata sve pravne norme koje je stvorila država ili neki drugi ovlašteni subjekti.

“Subjektivno pravo”je na objektivnom pravu zasnovano i od države obezbjeđeno ovlaštenje jednog lica da se u sopstvenom interesu ponaša na način određen objektivnim pravom ili da od obaveznih lica traže da se ponašaju na određeni način.Elementi subjektivnog prava su:ovlaštenje na vršenje određenih radnji,mogućnost da se ona vrše u sopstvenom interesu i zahtjev,ili tužba u materijalnom smislu,upućen državnom organu kada pravne obaveze nisu izvršene uredno.

Cilj objektivnog prava je usmjeravanje ponašanja subjekata u željenom pravcu.Otuda pojam “pravo” obuhvata i pravni odnos.Elementi pravnog odnosa su subjektivno pravo i obaveza.Ukoliko nosilac (titular) ovlaštenja na djeluje u svom nego u tuđem interesu, onda se umjesto subjektivnog prava kao elemenat pravnog odnosa pojavljuje nadležnost.

Pod obavezom se podrazumjeva dužnost određenog ponašanja,vršenja nekih fizičkih ljudskih radnji,koja može u krajnjoj liniji biti ostvarena monopolom za fizičku prinudu ili dužnost nekog ponašanja čije propuštanje za sobom povlači sankciju od državnih organa.

Pravni poredak se može definisati kao “postavljanje,stvaranje pravnih normi i njihovo ostvarivanje”.On se sastoji iz dva elementa:normativnog i faktičkog,koji su međusobno dijalektički povezani načelom zakonitosti.Normativni element obuhvata hijerahijski uređene sisteme normi i pravnih akata koji ih izražavaju,a faktički element se sastoji od pravnih odnosa,sistema ljudskih ponašanja,koji je uglavnom u skladu sa sistemom normi i usljed toga u načelu zakonit i efikasan.

Riječ “pravo” se upotrebljava i tako da znači pojam pravnog poretka.Tada ima najšire značenje.

Državno-pravni poredak je jedinstvo državne organizacije i pravnog poretka,čiji je zadatak da u datom društvu održe onaj način proizvodnje i onu vrstu političkih odnosa shodno konkretnim historijskim uslovima.

 

Pravna norma

Pravna norma je sastavljena iz dva elementa:dispozicije i sankcije.Međusobna veza ta dva pravila ponašanja je takva da se moraju zajedno nalaziti u pravnoj normi.U primjeni pravne norme dispozicija i sankcija se isključuju,alternativni su:može se ponašati po jednom ili po drugom,ali nikako se ne primjenjuju oba.Dio norme u kojoj su uslovi za primjenu jednog od elemenata pravne norme je njihova predpostavka (hipoteza).Ona predstavlja opis stvarnog stanja koje treba da nastane da bi se primjenila dispozicija (hipoteza dispozicije),odnosno sankcija (hipoteza sankcije).

 

Hipoteza dispozicije

Hipoteza dispozicije određuje faktičku situaciju koja treba da se desi,pa da nastane obaveza da se ponašamo po dispoziciji,odnosno po pravnoj normi (npr. ko ima imovinu, dužan je plaćati porez).Dispozicija je obaveza plaćanja poreza,ali ta obaveza postoji samo kod onoga ko ima imovinu.Hipoteza dispozicije je,dakle,”ko ima imovine”.

 

Hipoteza sankcije

Hipoteza sankcije je opis radnje koja predstavlja prakršaj dispozicije.U toj hipotezi je dat uslov koji treba da se ispuni da bi se primjenila sankcija.Bez obzira na način određivanja hipoteza sankcije,opisano nepostupanje po dispoziciji naziva se prekršajem ili deliktom. Prekršaj se može sastojati kako u pozitivnoj,tako i u negativnoj radnji,u činjenju ili nečinjenju.Sama radnja koja predstavlja prekršaj dispozicije treba da je svjesna i voljna.

 

Dispozicija

Dispozicija je onaj dio pravne norme u kome je sadržano primarno pravilo ponašanja. Njome se naređuje šta treba činiti u datoj situaciji.Dispozicija je normativni dio pravne norme,ali sama još nije pravna norma.To je tek kada joj se doda sankcija.

Zapovijest o ponašanju,koje sadrži dispozicija,može biti izražena kao:naređenje,zabrana i kao ovlaštenje.

Dispozicije mogu biti određene i relativno neodređene.Određenim se dispozicijama određuje kakvo ponašanje treba da bude,dok relativno neodređene ostavljaju više ili manje slobode subjektu u ponašanju.

 

Sankcija

Sankcija je sekundarno pravilo ponašanja.Može biti pozitivna i negativna,prema tome kako društvo ocjeni radnju subjekta.Ako društvo ocjeni da je radnja posebno korisna za društvo,da je pozitivna za stanje društva,sankcija će biti nagrada za učinioca.Naprotiv, reakcija društva će biti negativna ako je društvo ocjenilo radnju protivnom interesima društva.U pravu,preovladavaju negativne sankcije.

Riječ sankcija se upotrebljava u dvojakom smislu.Njome se prvenstveno označava dio norme koji sadrži pravilo o ponašanju onoga ko nije postupio po dispoziciji,ko je prekršio dispoziciju,kao i onoga koji je pozvan da protiv tog prekršioca primjeni određenu mjeru.Protiv prekršioca sankciju treba da primjenjuje država.

Sankcije se najprije mogu podjeliti prema deliktima za koje se primjenjuju.Za krivičnopravne delikte (krivična djela) sankcija je kazna koja se sastoji u oduzimanju nekog ljudskog dobra (čast,sloboda,život).Počinilac se kažnjava zatvorom, novčanom kaznom,smrću,zabranom obavljanja neke dužnosti ili posla.Za krivična djela je usvojeno načelo zakonitosti (princip legaliteta).To znači da se krivičnim djelom može smatrati samo ona ljudska radnja koja je zakonom predviđena kao krivično djelo i da se za tu radnju može izreći samo ona kazna koja je predviđena zakonom.Za građanskopravne delikte sankcija je naknada štete.Ona se odnosi na imovinu lica koje je prekršilo dispoziciju.Ona se ne izvršava na ličnosti prekršioca norme,nego na njegovoj imovini. Administrativni prekršaji su radnje manje opasne po interese društva.Sankcija je administrativna kazna,tj. mjera koja se sastoji u oduzimanju imovine,ili slobode ili časti,ali u blažem obliku,u manjoj mjeri nego za krivično djelo.I ovdje važi princip legaliteta.Disciplinske mjere su sankcije za disciplinski prekršaj za povredu neke radne dužnosti.Izriču se radnicima koji ne obavljaju svoj posao kao što je određeno radnim pravilima.

Sankcije mogu biti,kao i dispozicije,određene i relativno neodređene.Po tom mjerilu, one se djele na kogentne,dispozitivne,alternativne,diskrecione i sankcije sa upotrebom pravnih standarda.

 

Podjela pravnih normi prema obimu i predmetu regulisanja

Prema tome da li se pravna norma odnosi na neodređen broj slučajeva iste vrste ili je njom regulisan jedan konkretan odnos,norme se djele na opće i pojedinačne.Opće ili generalne norme su takve koje se tiču svih subjekata koji se nađu ili se mogu naći u situaciji predviđenoj hipotezom dispozicije te norme.Opće norme regulišu tačno određenu vrstu odnosa. Opće norme svoj predmet regulisanja uređuju unaprijed (npr. lica koja imaju imovinu dužna su plaćati porez).Pojedinačne ili individualne norme se odnose na jedan određeni slučaj,tiču se jednog lica,i zna se koga (npr. J.M. dužan je platiti 1 000 # poreza na ukupan prihod građana).Pojedinačna norma se može donijeti i unazad.

Dalje se dijele prema tome koju oblast društvenog života regulišu,u koju granu prava spadaju.Tako razlikujemo: građanskopravne, krivičnopravne, upravne, ustavne norme itd. Građanskopravne norme uređuju građanskopravne odnose,krivičnopravne uređuju krivičnopravne odnose,materijalnopravne regulišu sam odnos među ljudima u društvu, dok procesnopravne određuju kako će postupati onaj koji treba da se ponaša po normi.

 

Podjela pravnih normi prema stepenu određenosti dispozicije

U kogentnim normama su dispozicije određene,zna se tačno kakvo ponašanje traži (npr. dužnik je dužan vratiti dug).Ovakve norme se još nazivaju apsolutno određenim i kategoričkim.

Alternativne norme sadrže dva ili više pravila ponašanja,od kojih subjekt kome je upućena,njen adresat,može odabrati ono koje hoće.Ostavlja mu se na volju da odabere jedno od tih pravila ponašanja (npr. ispit se može polagati usmeno ili pismeno,ili usmeno i pismeno).

Dispozitivne norme sadrže pravilo ponašanja,ali istovremeno subjektima ostavljaju da riješe svoj odnos kako im odgovara,da stvore pravilo ponašanja onako kako žele. Ostavljaju punu slobodu strankama da same urede svoje ponašanje,naravno,u okvirima pravnog poretka (npr. prodavac je dužan isporučiti robu srednjeg kvaliteta ako nije drugačije dogovoreno).Nazivaju se još zamjenjivim.Dispozitivne norme su karakteristične za obligacione odnose.

Diskrecione norme sadrže ovlaštenja državnom organu,uzimajući u obzir izvjesne okolnosti,može postupiti kako smatra da je najcjelishodnije,tj. daju diskrecionu vlast. Sloboda državnog organa ni u kom slučaju ne smije biti korištena isključivo u interesu službenih lica koja taj organ sačinjavaju.

Ima pravnih normi koje u dispoziciji sadrže nedovoljno određen pojam (standard).Ti standardi imaju relativno značenje,kakvo će biti pravilo zavisi od raznih uslova i okolnosti.Kao standarno ponašanje uzima se ono tipično,koje je pod istim datim uslovima prosječno ili se najčešće dešava u datoj sredini i u to vrijeme.Takvi su standardi npr. pošten čovjek,dobar privrednik,pogodne prilike i sl.Norme sa pravnim standardima donose se za ona situacije u kojima pravilo ponašanja,zbog obilja različitih okolnosti,nije moguće postaviti kategorički.Zato se ove norme nazivaju i elastičnim.

 

Pojam sistema prava i kriterij za njegovo određivanje

Sistem prava je jedinstvena i neprotivrječna cjelina nastala hijererhijskim povezivanjem svih važećih pravnih normi i njihovim udruživanjem u manje ili veće,niže ili više srodne grupe.

Mogu se utvditi tri osnovna elementa svakog pravnog sistema:pravna norma,pravna ustanova ili institut,i grana prava.

Postojeći svjetski sistemi se bez obzira na klasnu pripadnost,mogu svrstati u tri velike grupe:evropsko-kontinentalne,anglo-saksonske,i sisteme vjerskih i tradicionalnih prava.

 

ELEMENTI SISTEMA PRAVA

 

Pravna norma

Pravna norma je osnovna ćelija,atom prava.Pravna norma mora biti i osnovni elemenat pravnog sistema.Sadržaj pravne norme,njena obaveznost ili dispozitivnost i pitanje da li je ona opća ili pojedinačna ne utiču na njeno svojstvo elemenata prava.

 

Pravna ustanova

Pravna ustanova ili institut je zajednički naziv za skup svih pravnih normi koje zajedničkim metodom regulišu različite strane istog pravnog odnosa.Pravna ustanova je elastična kategorija,može da obuhvati užu ili širu grupu bilo ravnopravnih,bilo subordiranih pojmova.

 

Grana prava

Pravnom granom naziva se skup po pravilu viših,složenijih,ustanova koje istim osnovnim metodom regulišu širu oblast srodnih društvenih odnosa.Kao ni između ustanova,tako ni između grana prava nije moguće postaviti čvrste i neopozive granice.

U svakom pravnom sistemu se mogu utvrditi neke osnovne grane,kao što su ustavno pravo,upravno pravo,krivično pravo i sl.

Ustavno pravo je osnovna grana svkog pravnog sistema.Njime se postavljaju temelji ekonomskog,političkog i socijalnog uređenja jednog društva.Zbog toga ustavno pravo može detaljnije razraditi samo najvažnija pitanja organizovanja društveno-ekonomskog života najviših organa i pravnog poretka.Ostala materija se reguliše načelima,čije sankcionisanje i razrada su u okviru drugih grana prava.

Upravno pravo je sistem pravnih normi kojima se uspostavlja ustrojstvo državnih upravnih organa,određuju njihovi međusobni odnosi,odnosi upravnih organa prema trećim licima i propisuju pravila o načinu njihovog postupanja.Za upravno pravo karakterističan je metod naređivanja jer su njegovi subjekti lica koja neposredno imaju monopol za fizičko nasilje u datom društvu.

Krivično pravo se može odrediti kao sistem normi kojima se kao delikt definišu najteže povrede društvenih interesa i predviđaju sankcije za njih.Delikti krivičnog prava se mogu podjeliti na dvije najvažnije grupe:krivična djela i prestupe u širem smislu,tj. grupu delikata koji obuhvataju i prestupe i prekršaje.Krivična djela su najopasniji delikti, najteži prekršaji normi drugih grana prava.Privredni prestupi su povrede pravila o materijalnom i finansijskom poslovanju privrednih subjekata.Za metod krivičnog prava je najkarakterističnije načelo legaliteta.

Odnosi pojedinaca i organizacija koji ne djeluju na bazi državne suverenosti,a u sebi nose elemente inostranosti uređeni su međunarodnim poslovnim pravom.Prava i obaveze država i međunarodnih organizacija su predmet posebne grane:međunarodnog javnog prava.

Najznačajniju grupu odnosa,one koji nastaju u robno-novčanoj razmjeni,ili povodom nje,izražavaju građansko i poslovno (trgovinsko) pravo.

 

Pravne oblasti

Prema vrsti odnosa koji regulišu,po metodu kojim to čine i zavisno od domena u kojem djeluju,grane prava se mogu svrstati u velike srodne grupe koje se nazivaju pravne oblasti.Postoji šest pravnih oblasti i u nauci je uobičajeno da se one svrstaju u tri velike grupe.Prvu čine materijalno i procesno pravo,drugu čine javno i privatno,a treću domaće i međunarodno.

 

POJAM I PODJELA PRAVNIH AKATA

 

Sadržina pravnog akta

U suštini,pravna norma je jedno “treba” , zapovjest čije je ostvarenje prepušteno relativno slobodnoj volji adresata,motivisanoj između ostalog i vjerovatnošću primjene sankcije.Da bi ovo uticalo na svijest,volju i ponašanje ljudi treba to materijalizovati.Ta materijalizacija po određenom postupku je pravni akt.

 

Oblik pravnog akta

Oblik pravnog akta pradstavlja dijalektičko jedinstvo procesa stvaranja akta kao posebne društvene i pravne tvorevine.Dakle,oblik pravnog akta je složen iz nekoliko elemenata. Prvi od tih elemenata je nadležnost.Pod nadležnošću podrazumjevamo ovlaštenje za donošenje konkretnog pravnog akta.Drugi element oblika pravnog akta je postupak za njegovo donošenje.I,treći element oblika je materijalizacija akta,odnosno “tjelesna radnja kojom se akt spolja izražava,kao i materijalno sredstvo pomoću kojeg se obezbjeđuje eventualno njegovo trajanje”.

 

Podjela pravnih akata koji sadrže pravnu normu ili njene normativne elemente

Prema glavnom elementu sadržine,pravni akti koji sadrže pravne norme djele se na opće i pojedinačne,zavisno od toga da li sadrže opću ili pojedinačnu pravnu normu.Prema obliku donošenja i opći i pojedinačni pravni akti se mogu podjeliti u nekoliko vrsta.Pri tome kao osnovni kriterij služi nadležnost (subjekat),a kao dodatni - ako je subjekat donošenja više vrsta akata isti – postupak po kome je akt stvoren.

 

VRSTE OPćIH PRAVNIH AKATA

 

Ustav

Pojam ustava

Pod ustavom se podrazumjevaju najvažnije radnje organizacije državnog aparata vlasti i pravnog poretka.

Ustav u pravnom smislu je sistem općih pravnih akata ili jedan opći pravni akt koji sadrži političke i pravne norme i principe organizovanja monopola fizičke prinude i pravnog poretka u datom društvu i pravna načela organizovanja onih oblasti društvenog života na kojima nosioci monopola fizičke prinude sile posebno insistiraju.

Ustav ne može sam da riješi sva pitanja koja su od bitnog interesa za vladajuću klasu i društvo u cjelini.Ona moraju biti uređena posebnim propisima.Odredbe tih propisa, zajedno sa odredbama ustava,sačinjavaju ustavno uređenje.

 

Sadržaj ustava

U modernim društvima minimalan sadržaj ustava po pravilu obuhvata bar osnovne odredbe o sva četiri oblika države (vladavina, politički režim, državno uređenje, državna vlast).U minimalan sadržaj ustava uvijek moraju da uđu odredbe o osnovnom društveno-ekonomskom odnosu – odredbe o vladajućem svojinskom odnosu i o njegovom pravnom izrazu.

 

Oblik ustava

Kao i u pogledu sadržaja,tako i u pogledu oblika ustava,jedinstvena pravila ne postoje.Ipak,neki zajednički momenti se mogu utvrditi.

Nadležnost za donošenje ustava pripada najvišim državnim organima.Kojem od njih konkretno,to zavisi od društvenih okolnosti u kojima se ustav donosi.U savremenim republikama,nadležnost za donošenje ustava često pripada više ili manje demokratski izabranom vrhovnom predstavničkom tijelu.

Prema načinu materijalizacije,ustave možemo podjeliti na nepisane i pisane.Nepisani su oni u kojima je skup najvažnijih principa i normi organizacije državne vlasti,organizacije postojećih institucija i u političkoj praksi.Ovakvi ustavi se nazivaju i faktičkim.Pod pisanim ustavima podrazumjevaju se oni u kojima su ustavni principi i ustavne norme obuhvaćeni pisanim dokumentima,pisanim aktima.Ako tih dokumenata ima više,i ako između njih ne postoji čvrsta pravno-tehnička veza,pisani ustav se naziva nekodifikovanim.Kodifikovanim ustavom nazivamo onaj pisani ustav u kome su osnovne ustavne norme i najvažniji principi obuhvaćeni jednim jedinstvanim općim pravnim aktom.

Promjena ustava može biti na nezakonit (revolucije) i na zakonit način (evolucija istog društveno-ekonomskog uređenja).

Promjena ustava se može izvršiti tako da se donese potpuno novi tekst,da se stari tekst ustava djelimično izmjeni i amandmanima.Iako je prvobitna namjera amandmana dopuna datog teksta,oni u suštini predstavljaju promjenu propisa kome se dodaju.

 

Zakon

Ustavni principi su tako formulisani da ih ja veoma teško primjeniti neposredno.Zato je njihovu konkretizaciju,razradu i sankcionisanje nužno izvršiti u nižim pravnim aktima.Prvi akt u kome se to čini je zakon.Zakon se može definisati kao onaj pravni akt koji je donesen od zakonodavnog organa po proceduri i koji sadrži pravne norme bilo pojedinačne,bilo opće.

Pravilo je da se zakon primjenjuje dok ne bude ukinut izričito,ili donošenjem novijeg zakona koji reguliše istu materiju.

Oblik zakona je određen donosiocem,postupkom i materijalizacijom.Subjekat nadležan za donošenje zakona je uvijek najviše pradstavničko tijelo.Posupak donošenja se sastoji iz više faza.Najčešće se susreću sljedeće:inicijativa za donošenje zakona koja može biti politička i pravna,izrada nacrta i prijedloga,pretres prijedloga u stručnim tijelima i u domovima skupštine uz mogućnost obavljanja i javne rasprave,usvajanje prijedloga putem glasanja i eventualno usaglašavanje stavova nadležnih vijeća,proglašavanje zakona od strane poglavara države i objavljivanje u službenom glasilu.

 

Podzakonski akti

U podzakonske akte u širem smislu mogu se svstati svi pravni akti niži od zakona,bez obzira na to ko je njihov donosilac i šta sadrže.U užem smislu,pod zakonskim aktima podrazumjevamo jedino opće akte državnih organa nižih od skupštine.Ovi podzakonski akti također mogu sadržavati i pojedinačne pravne norme.

Ukoliko se podzakonski akt donosi radi regulisanja pitanja koje je prethodno obuhvaćeno zakonom,tada norme koje sadrži podzakonski akt moraju da se kreću u granicama zakona.Ovaj princip naziva se zakonitošću podzakonskih akata.

Postoji više vrsta podzakonskih akata.Uredbe za primjenu zakona su najvažniji akti izvršnih organa,odnosno najvišeg organa uprave – vlade.One su neposredno ispod zakona.Njihova materijalizacija se uvijek vrši u pisanoj formi,a objavljivanje uredbe u službenom listu je uslov za njihovo važenje.

Drugi akt ove vrste je odluka.Između odluke i uredbe,u načelu,nema bitnije razlike.Razlikovanje je moguće izvršiti samo u širini predmeta regulisanja.

Pored ovih akata organi uprave mogu donijeti i druge.Najvažniji su instrukcije za rad službenih lica i službi u organima uprave.

 

Akti društvenih oraganizacija

Postoje tri načina na koja država usvaja opće akte društvenih organizacija u pravni poredak.Prvi je “pravno iniciranje” , tj. određivanje unaprijed ustavom ili zakonom da su akti koje donosi društvena organizacija pravni akti.Drugi način se svodi na “pravno sankcionisanje” , tj. usvajanje u pravni poredak akata koji prilikom donošenja nisu imali pravni karakter.Treći način je kombinacija prethodna dva.Država svojim propisom određuje da je akt društvene organizacije pravni akt ukoliko ga određeni državni organ potvrdi.

 

Običaj

Običaj je društvena norma koja nastaje tako što se izvjestan način ponašanja ljudi u jednoj situaciji ponavlja sve dok se kod subjekata ne formira svijest da je takvo ponašanje obavezno i u budućim identičnim situacijama.Ovo ja značajno jer svijest o obaveznosti ponašanja povlači i mogućnost da se primjeni sankcija protiv onoga ko se na ponaša po običaju.

Prema teoriji na kojoj nastaju,običaju se dijele na:opće,koji važe na teritoriji cijele države,regionalne i lokalne.Druga podjela običaja počiva na personalnom kriteriju (personalni partikularizam) .U njoj opće običaje sačinjavaju oni koji važe za sve pripadnike jednog društva,a posebne običaje oni koji važe za pojedine uže grupe.Treća podjela običaja,u oblasti privređivanja,pravi se prema tome da li važe za sve ili samo za pojedine poslove,odnosno grane poslova,djele se na opće i posebne.

Da bi država sankcionisala jedno običajno pravilo i time ga priznala kao izvor prava,ono mora ispunjavati dva uslova.Prvo “dotični običaj” ne smije biti suprotan postojećim pravnim propisima,načelima pravnog poretka i moralnim principima datog društva.I drugo,on mora biti u skladu sa osnovama društveno-političkog uređenja.

Kada se utvrdi da običaj postoji,da je podoban da bude izvor prava i da ima potrebe za njegovim funkcionisanjem u tom svojstvu,državnim organima stoje na raspolaganju dva načina za njegovo sankcionisanje,tj. pretvaranje u pravno pravilo.Prvi je tzv. “zakonodavni put”.On se “sastoji u tome što se jednim državnim pravnim izvorom propiše državnim organima koji primjenjuju sankcije u užem smislu (tj. mjere prinude) da se za pojedine običaje primjenjuju te sankcije”.Drugi način naziva se sudsko-izvršni put.On se sastoji u mogućnosti da “sudovi i drugi izvršni organi i bez dozvole zakonodavca prihvataju običaje kao normative,stvarajući ad hoc običajno pravilo”.

Običajno pravo je skup pravila koja su nastala kao običaj,ali su pretvorena u pravne norme naknadnim sistematskim sankcionisanjem od strane državnog organa.Norma običajnog prava je po porijeklu običajna,a po karakteru,tj. po sankciji,pravna.

 

Sudski akti

Kontinentalna prava bitno se razlikuju od anglo-saksonskih po teorijskom i političkom shvatanju uloge sudske odluke kao izvora prava.

Bez obzira na to da li pod izvorima prava podrazumijevaju samo opće akte,ili i opće i pojedinačne,danas se svi teoretičari slažu u tome da su odluke sudova izvor prava.Pošto ustavni sudovi odlučuju o saglasnosti nižih općih pravnih akata sa višim,to i njihove odluke moraju imati opći karakter.Pored odluka ustavnog suda,u teoriji se svojstvo izvora prava priznaje i odlukama najvišeg suda u zemlji,budući da se smatra da one imaju precedentni karakter.

Presuda uvijek predstavlja izvor prava za stranke u sporu.Da li će njeni elementi općeg normativnog karaktera biti priznati kao izvor prava u drugim istim, ili sličnim sporovima – to zavisi od stava drugih sudova.Ako budu usvojeni,formira se sudska praksa.Pod sudskom praksom podrazumjeva se donošenje istovjetnih odluka od strane raznih sudova u istim ili bitno sličnim sporovima u dužem vremenskom periodu.

 

Ugovor

Ugovor je rezultat sporazuma dviju ili više strana kojim se zasniva,mijenja ili ukida pravni odnos između njih.Ugovor je pravni akt koji se svrstava u pravne poslove.Sadrži bilo opću,bilo pojedinačnu pravnu normu u cjelini,ili,češće samo dispoziciju pojedinačne pravne norme.Prema vrsti pravnih odnosa koje stranke regulišu ugovorom,ugovori mogu imati različit karakter i spadati u razne grane prava: nasljedno, porodično, obligaciono,međunarodno itd…

Pitanje međunarodnih ugovora koji sadrže opće norme je sporno.Smatra se da oni nisu izvor prava neposredno,nego da predstavljaju građu za akt ratifikacije kojim se međunarodni ugovor usvaja u domaći pravni poredak.Neposredan izvor prava je sam akt o ratifikaciji:zakon ili,rjeđe,uredba. 

Ugovor koji sadrži pojedinačne norme li samo pojedinačne dispozicije u teoriji prava se uglavnom ne smatra izvorom.

 

 

 

VRSTE POJEDINAčNIH PRAVNIH 

AKATA

 

Podjela pojedinačnih akata

Pošto se pojedinačni akt na neki način oslanja na već postojeći opći akt ili opću normu,razumljivo je da on može,ali ne mora da sadrži oba bitna elementa pravne norme:konkretnu dispoziciju i konkretnu sankciju.Ako ih sadrži,govorimo o potpunom pojedinačnom pravnom aktu.Oni su relativno rijetka pojava.Ako pojedinačni akt sadrži samo dispoziciju ili samo sankciju,radi se o nepotpunom pojedinačnom pravnom aktu.

Nepotpuni pojedinačni akti se dijele na one koji ne sadrže dispoziciju:upravne akte i pravne poslove i na one koji sadrže sankciju – sudske odluke.

 

Vrste pojedinačnih pravnih akata

Upravni akt

Upravni akt je moguće različito definisati.Ako se kao kriterij uzme sadržina akta,onda je on “pojedinačan akt kojim se određuje dispozicija koja subjekta čije ponašanje reguliše obavezuje i protiv njegove volje”. Pod upravnim aktom u formalnom smislu podrazumjeva se na osnovu javne vlasti obavezujući akt državnog organa,ili organizacije koja vrši javna ovlaštenja,donijet po posebnom upravnom postupku.Najvažniji i najtipičniji dio te procedure je kod nas regulisan Zakonom o upravnom postupku (ZUP).

 

Pravni posao

Pravni posao je pojedinačan pravni akt nedržavnog subjekta koji je on na osnovu pravnog poretka i u njegovim okvirima dobrovoljno stvorio i koji ga na tim osnovama i obavezuje.Tipičan sadržaj pravnog posla je pojedinačna dispozicija,ali može sadržavati i pojedinačnu sankciju,pa se tada javlja kao potpun pojedinačan pravni akt.

U stvaranju pravnog akta mogu učestvovati dva ili više nedržavnih lica zajedno.Pod nedržavnim subjektima treba podrazumijevati sva ona lica sa pravnom sposobnošću koja djeluju metodom koordinacije,a ne metodom naređivanja zasnovanog na suverenoj vlasti.

Pravni posao,po pravilu,obavezuje samo njegove stvaraoce,i to na osnovu njihovog sopstvenog pristanka.On je, dakle, ”neimperativan” pravni akt. Izuzetno, imperativan karakter može da se sretne kod jednostranih pravnih poslova.Tada se kaže da privatno lice vrši vlast (očinsku,starateljsku i sl.).

Pravni posao se može pojavljivati u raznim granama prava:radnom,javnom, porodičnom, nasljednom i u svim granama imovinskog prava.Ako pravni posao nastaje u oblasti ekonomskih,imovinskih odnosa,govori se o građanskopravnom poslu.Građanskopravni poslovi se mogu podjeliti na građanskopravne poslove u užem smislu i na poslove poslovnog (trgovačkog) prava.Prva grupa je regulisana normama građanskog prava,druga – normama poslovnog prava.

 

Sudski akt

Pojam sudskog akta predstavlja jedno od najspornijih pitanja pravne teorije.Najšire govoreći,sudski akt se može odrediti kao onaj koji je donesen od specijalizovanih sudskih organa po posebnom sudskom postupku.

Najznačajnije vrste sudskih akata su:presuda,rješenje i načelan stav.

Presuda se može definisati i kao “pravni akt koji donosi sudski organ po posebnom postupku,kojim se utvrđuje postojanje ili ne postojanje povreda prava u prošlosti i,shodno tome,izriče ili ne izriče sankcija”.

Rješenje je sudski akt kojim sud “rešava o svim pitanjima,osim o predmetu spora”.*)

*) - dr Borivoje Poznić

POJAM I HIJERARHIJA IZVORA

PRAVA

 

Pojam materijalnih i formalnih izvora prava

Svi društveni činioci koji utiču na stvaranje i primjenu pravnih normi,kao i činjenice preko kojih se te norme saznaju,u teoriji se nazivaju jednim figurativnim izrazom “izvori prava”.

Svi izvori prava se mogu podjeliti na materijalne i formalne.

Materijalne izvore prava možemo definisati kao one društvene činjenice i one činioce koji dovode do stvaranja pravnih normi i do njihove primjene.Mogu se podjeliti na objektivne i subjektivne.U objektivne materijalne izvore spadaju sve one društvene činjenice koje uslovljavaju nastanak,izgled i primjenu normativnog dijela konkretnog pravnog poretka.A u subjektivne izvore treba uvrstiti one pojedince,grupe i čitave klase koji aktivno učestvuju u stvaranju i primjeni pravnih normi.

Formalni izvori prava su,najkraće rečeno,akti kojima se materijalni izvori prava pravno uobličavaju.

 

Hijerarhija formalnih izvora prava

Hijerarhija uopće označava formalno uređen odnos nadređenosti i podređenosti dijelova jednog sistema.

Hijerarhija izvora prava je prema pravnoj snazi određen skup općih i onih pojedinačnih pravnih akata koji sadrže pravne norme.Pravna snaga pravnog akta jeste njegovo dejstvo na ostale pravne akte i na faktička ljudska ponašanja.

Tehnička sredstva za uspostavljanje hijerarhije izvora prava jesu načela ustavnosti i zakonitosti.Oba ova principa imaju svoj politički i pozitivno-pravni vid.Najšire govoreći, u političkom smislu ustavnost i zakonitost znače pravnu institutucionalizaciju vlasti radi sprečavanja njene zloupotrebe i radi sprečavanja ili sankcionisanja samovolje. Pozitivističko-pravno shvatanje ustavnosti odnosi se na specifičnu strukturu pravnog poretka.Načelo zakonitosti u pozitivno-pravnom smislu je sadržinska i formalna usklađenost svih nižih pravnih akata sa zakonima.

 

PRAVNI ODNOS 

Pojam pravnog odnosa

Pravo reguliše društvene odnose među ljudima i drugim subjektima.Ono je regulator ponašanja subjekata jednih prema drugim u međusobnim odnosima kao i u odnosima prema državi.Pravnim odnosima se smatraju samo oni odnosi koji su uređeni,regulisani pravnom normom,bez obzira na to da li su postojali prije donošenja norme ili ih je norma stvorila.

Lica koja se nalaze u tom odnosu nazivaju se subjektima pravnog odnosa.Pravni odnos sastoji se iz ovlaštenja jednog subjekta i dužnosti drugog subjekta koji učestvuju u tom pravnom odnosu.Prema tome,dvije su bitne komponente pravnog odnosa:ovlašćenje i dužnost ili obaveza.Ovlašćenje i dužnost u pravnom odnosu su u korelaciji:svakom ovlašćenju jednog subjekta odgovara dužnost drugog,i obratno.

Ako se ovlašćenje vrši u vlastitom interesu,naziva se subjektivnim pravom.Ukoliko se to vrši u tuđem interesu-ime mu je nadležnost.

Odnosi ovlaštenja i obaveza koji postoje između subjekata moraju se vršiti povodom nečega na nečemu.To su objekti prava.

 

Subjektivno pravo

“Subjektivno pravo”je na objektivnom pravu zasnovano i od države obezbjeđeno ovlaštenje jednog lica da se u sopstvenom interesu ponaša na način određen objektivnim pravom ili da od obaveznih lica traže da se ponašaju na određeni način.Elementi subjektivnog prava su:ovlaštenje na vršenje određenih radnji,mogućnost da se ona vrše u sopstvenom interesu i zahtjev,ili tužba u materijalnom smislu,upućen državnom organu kada pravne obaveze nisu izvršene uredno.

Ovlaštenje je na objektivnom pravu zasnovana mogućnost nosioca subjektivnog prava da se sam ponaša na određeni način ili da od drugih lica zahtijeva ponašanje sadržano u ovlaštenju.S obzirom na složenost društvenih odnosa,jedno ovlaštenje može sadržavati više pravno dozvoljenih mogućnosti ponašanja.Mogućnosti sadržane u jednom ovlaštenju nazivaju se “podovlaštenja”.

Postojanje ovlaštenja u interesu titulara je ono što mu omogućava da subjektivno pravo ne vrši ili vrši,kao što mu omogućava i to da sam odredi način vršenja svog prava.

Interes titulara se kroz ovlaštenje i njegovo vršenje može realizovati u granicama koje su neposredno ili posredno postavljene pozitivnim,objektivnim pravom.Prekoračenje tih granica predstavlja zloupotrebu prava.

Treći elemenat subjektivnog prava je zahtjev ili tužba u materijalnom smislu.Zahtjev je objektivnim pravom obezbijeđena mogućnost nosioca subjektivnog prava da se u slučaju u kojem ne postoji dobrovoljno poštovanje njegovih ovlaštenja,dobrovoljno izvršavanje obaveza,obrati nedležnom državnom organu radi obezbjeđenja i zaštite prinudnim putem.Zahtjev ujedno znači i obavezu državnog organa da tu zaštitu pruži ako su ispunjeni svi pravom predviđeni uslovi.Pošto se zahtjev najčešće traži od sudskih organa zahtjev se naziva i tužbom u materijalnom smislu.Nju treba razlikovati od tužbe u formalnom smislu koja predstavlja podnesak kojim se od suda traži pokretanje postupka zaštite subjektivnog prava.

Moguće su različite podjele subjektivnog prava.

Na osnovu mogućnosti stavljanja subjektivnih prava u pravni promet,djelimo ih na prenosiva i neprenosiva.”Javna” prava – ona koja nastaju naredbom državne vlasti, spadaju po pravilu u prvu,a imovinska u drugu grupu.Prema kriteriju dejstva subjektivna prava se dijele na apsolutna i relativna.

Apsolutno subjektivno pravo je ono čije ovlaštenje djeluje prema svim subjektima.Obaveza koja odgovara ovome pravu uvijek je negativna,tj. sastoji se u propuštanju i trpljenju.Najvažnija apsolutna prava su ona svojinskog karaktera,zatim prava industrijske svojine,pronalazačko i autorsko pravo,te lična prava.

Relativna subjektivna prava su ona čije ovaštenje djeluje samo prema tačno određenom nosiocu obaveze.Obaveza koja odgovara relativnom pravu može biti pozitivna (davanje) ili negativna (propuštanje ili trpljenje onoga što se po objektivnom pravu ne bi moralo tolerisati).Najznačajnija grupa relativnih prava su obligaciona.

 

Obaveza

Obaveza se može definisati kao zapovijest u određenom ponašanju,određena u pravnoj normi i obezbijeđena mogućnošću neposrednog ostvarenja od strane države ili mogućnošću primjene sankcije za neizvršenje dužnog ponašanja od strane države.

 

Objekat prava

Pod objektom prava podrazumijevamo ono na šta su upereni i na čemu se ostvaruju ovlaštenja i obaveze.

 

Objekti imovinskog prava

Karakteristike objekata imovinskog 
prava

Prva karakteristika objekata imovinskog prava je da se oni moraju nalaziti u pravnom prometu.Ekonomski posmatrano,ova osobina označava zahtjev da objekat imovinskog prava bude podoban predmet privredne razmjene.Pravnički gledano,sposobnost objekta da bude u prometu označava njegovu sposobnost da neposredno ili u novčanom izrazu može prelaziti iz jedne imovinske mase u drugu.

Druga karakteristika objekata imovinskog prava je njihov imovinski karakter.On se 

ogleda u tome što se ovi objekti mogu neposredno izraziti u novcu,ili u tome što su tijesno vezani za prava i interese izrazive u novcu.Usljed toga ovi objekti poprimaju imovinski karakter (firma,robni žig npr.).

 

Stvari

Stvari ima vrlo različitih i mogu se veoma različito tretirati.U imovinskom pravu one su najvažniji objekat,to su materijalni dijelovi prirode.Da bi bile stvari u pravno-tehničkom smislu potrebno je da je čovjek može prisvajati.

Postoji više podjela stvari.To su :

a) stvari određene po rodu i individualizirane;

b) pokretne i nepokretne stvari;

c) glavna stvar i pripadak;

d) proste i zbirne stvari;

e) potrošne i nepotrošne stvari;i

f) zamjenjive i nezamjenjive stvari.

 

Ljudske radnje

Ljudska radnja kao objekat imovinskog prava se može manifestovati kao činjenje i davanje ili kao propuštanje i trpljenje onoga što se po objektivnom pravu ne bi moralo propustiti ili trpjeti.Prva grupa se naziva pozitivnim,a druga negativnim radnjama.Ljudska radnja mora imati sljedeće osobine:određenost,da je moguća,dopuštenost i imovinsku prirodu.

 

Lična dobra

Lična dobra su nematerijalne vrijednosti,dobra koja su nejdeljiva od ličnosti kao pravnog subjekta (život,čast,ime,znanje i sl.).Za imovinsko pravo ona predstavljaju objekat i dobijaju građansko-pravnu zaštitu samo onda kad ih možemo na neki način izraziti i novčanim ekvivalentom.

 

Proizvodi ljudskog duha

Proizvodi ljudskog duha uglavnom se opredmećuju kao naučna,tehnička i umjetnička djela.Ponekad se nazivaju i “intelektualne tvorevine”.One sadrže pored imovinskih,i tzv lično-pravne elemente.Najvažniji objekti ove grupe su autorsko djelo,izum ili pronalazak,tehničko unapređenje i “know – how”.

 

Uticaj vremena na pravne odnose

Zastarjelost je pravni institut po kome prestaje mogućnost prinudnog ostvarenja usljed nevršenja tokom zakonom određenog dužeg vremena.To je,dakle,gubljenje tužbe u materijalnom smislu ili zahtjeva,kao elemenata subjektivnog prava,usljed nevršenja dospjelih ovlaštenja u zakonom predviđenim rokovima.

Zastarjelost olakšava pravni promet,pravnu sigurnost,stvara pravnu bezbjednost i stabilizuje odnose.

Održaj je pribavljanje nekog prava proteka vremena pod određenim uslovima.Da bi se održajem,tj. protekom vremena steklo pravo,treba da je državina,držanje tuđe stvari,savjesno.To znači,kad neko kroz duže vrijeme savjesno drži neku stvar,postaje njen vlasnik.Održajem se stiču samo stvarna prava,prava na stvarima kao što su svojina i službenost.

 

SUBJEKTI PRAVA

Pojam subjekta prava

U pravnom odnosu nalaze se neposredno ili preko svojih organizacija ljudi.Oni su nosioci ovlaštenja i obaveza iz tog pravnog odnosa.Ovi nosioci prava,nadležnosti i obaveza nazivaju se subjektima prava, pravnim subjektima.Ta njihova osobina da mogu biti nosioci prava i obaveza naziva se pravnom sposobnošću.I grupi ljudi može biti priznata posebna i samostalna pravna sposobnost.Takav subjekat prava se naziva pravnim licem.

 

Fizičko lice kao subjekat prava

Moderno pravo priznaje svakom čovjeku,svakom fizičkom licu svojstvo pravnog subjekta.Za to priznanje je dovoljno da dijete bude živo rođeno.Fizičko lice smrću prestaje da biti subjekat prava svojom smrću. Pod preciznim zakonskim uslovima sud može nestalo fizičko lice proglasiti umrlim.

Pravni subjekti imaju izvjesne oznake po kojima se razlikuju jedan od drugoga.Te oznake se nazivaju i atributima pravnog subjekta,služe za identifikaciju svakog subjekta.Ti atributi su:ime,prebivalište i boravište i državljanstvo.

 

 

Pravna,građansko-pravna,poslovna i 
deliktna sposobnost fizičkog lica

Svaki je čovjek subjekat prava.Takav njegov poližaj u društvu,mogućnost da bude nosilac prava i obaveza naziva se pravnom sposobnošću.

Kad se radi o građanskom pravu,onda se pravna sposobnost manifestuje preko imovine.

Poslovna sposobnost je mogućnost ostvarivanja pravne sposobnosti,mogućnost sticanja prava i obaveza svojim svjesnim radnjama,svojim svjesnim izjavama volje.

Pravni odnos može nastati i iz skrivljene nedozvoljene radnje,iz delikta.Za delikt se odgovara,pošto je to ponašanje protivno pravnoj normi.Ta sposobnost pravnog subjekta da snosi sankciju za delikt naziva se deliktnom sposobnošću.

 

Pravno lice kao subjekat prava

Pravno lice je konstrukcija prava,ali ipak predstavlja stvarnost,realnost.To je društvena tvorevina,kolektiv,grupa ljudi,organizacija,koja ima svoje posebne društveno prihvatljive ciljeve i interese i kojoj stogapravni poredak priznaje pravni subjektivitet.Pravno lice nastaje osnivanjem,a prestaje brisanjem iz odgovaraućeg registra u kojem se vode njegovi statusni podaci.Uslovi i postupak prestanka precizno se uređuju zakonom.

Da bi se jednoj socijalnoj tvorevini priznalo svojstvo pravnog lica,potrebni su sljedeći elementi:

1. da postoji čvrsta legalna organizacija i organi te organizacije preko kojih ona formuliše svoje interese, ciljeve i odluke,stupa u odnose sa trećim licima i ostvaruje svoje zadatke; 

2. da ta organizacija ima cilj radi kojeg postoji i da ima zadatke koje treba da ostvaruje radi postizanja toga cilja.Zadaci treba da su u skladu sa društvenim interesima,ili da ne vrijeđaju interese društva.Država ne dozvoljava osnivanje ni rad čiji cilj i zadaci nisu u skladu sa njenim interesima; 

3. da istupa u svoje ime radi vršenja prava i obaveza,tj. da ima svoju samostalnost i svoju egzistenciju; 

4. da ima svoju posebnu imovinu,odvojenu od imovine svakog člana tog pravnog lica i da samostalno odgovara. 

Kao i fizičko lice,tako i pravno lice mora imati atribute koji određuju njegov pravni subjektivitet.U njih spadaju:ime ili firma,prebivalište ili sjedište i državljanstvo ili pripadnost.

 

Pravna,poslovna i deliktna sposobnost
pravnih lica

Pravna lica imaju specijalnu pravnu sposobnost.Pravna lica su ustanovljena radi postizanja nekog cilja,pa i njihova pravna sposobnost treba da odgovara tom cilju.

Poslovna sposobnost je mogućnost ostvarivanja pravne sposobnosti,mogućnost sticanja prava i obaveza svojim svjesnim radnjama,svojim svjesnim izjavama volje.Pravno lice se pojavljuje kao subjekt u pravnim odnosima,a svoju poslovnu sposobnost ostvaruje izjavama volje fizičkih lica koja ulaze u sastav njegovih organa.

Pošto organi pravnog lica mogu da učine i protivpravnu radnju valja pravnom licu priznati i deliktnu sposobnost,i učiniti ga odgovornim za delikte.

 

Zastupanje fizičkih i pravnih lica

Pojam zastupništva

Zastupništvo je odnos na osnovu kojeg jedno lice sklapa posao ii obavlja neku pravnu radnju,daje izjevu volje,za drugo lice,ali tako da sva pravna dejstva iz tog pravnog posla,odnosno radnje,prelaze na to drugo lice.

 

Vrste zastupništva

Kriterija za klasifikaciju zastupništva ima više,a najvažniji su osnov i obim ovlaštenja.Pod osnovom podrazumijevamo pravnu činjenicu na kojoj pdnos zastupanja počiva.Prema njemu zastupništvo se može podjeliti na:zakonsko,statutarno,zasnovano na aktu nadležnog organa i zastupanje po punomoćju,ili ugovorno zastupništvo.

Za lica koja su poslovno nesposobna postoji zakonsko zastupništvo.Zakonom je određeno da ta lica moraju biti zastupana i ko ih zastupa.

“Statutarno zastupništvo” je pravno-tehnički termin.Ono obuhvata ne samo zastupanje na osnovu statuta ego i na bazi odredbi i drugih samoupravnih općih akata ili pravila.

Ovlaštenje može biti neograničeno i ograničeno.

 

OSNOVI OBLIGACIONOG PRAVA

 

OBLIGACIONO – PRAVNI 
ODNOSI (OBLIGACIJA)

 

Pojam,vrste i subjekti 
obligacionih odnosa

Pojam i karakteristike obligacije

Pojam obligacije

Obligaciono pravo je skup pravnih normi koje regulišu obligacione odnose.Obligacioni odnos je takav pravni odnos među određenim licima u kome je jedno lice obavezno da drugomlicu izvrši određenu činidbu,a to drugo lice ima pravo,ovlaštenje da traži od prvog da mu to učini.Obaveza i ovlaštenje su u korelaciji:ono što je za jednog u tom odnosu dužnost,obaveza,za drugog je pravo,ovlaštenje.

Obligacioni odnosi se zasnivaju povodom prometa roba i usluga.

U obligacionom odnosu nalaze se dvije strane,s tim da na svakoj strani može biti jedno ili više lica.Na jednoj strani je lice koje se naziva povjerilac ili vjerovnik (aktivna strana obligacije).Njegovo ovlaštenje da traži nešto od druge strane naziva se “tražbinom”,”potraživanjem”.Na drugoj strani je dužnik (pasivna strana obligacije).Subjekti u obligacionom odnosu mogu biti fizička i pravna lica.

Pošto je obligacioni odnos pravni odnos,povjerilac može dužnika da prinudi i putem intervencije državne vlasti da učini ono što mu je dužan u tom odnosu.

 

Karakteristike obligacionih odnosa

Obligacioni odnos je građansko-pravni odnos,a njegova je karakteristika u tome što je on pravni odnos između tačno određenih lica,i povodom tačno određene radnje.Obligaciono pravo spada u relativna prava.Povjerilac svoje pravo iz obligacije može ostvariti samo prema svom dužniku.Prema trećim licima,koja nisu u tom obligacionom odnosu,povjerilac nema nikakva prava.

Obaveza iz obligacije je,po pravilu,pozitivna (aktivna).Dužnik je dužan da nešto učini ili da nešto da.Rjeđe je obaveza negativna.

Tipična tužba za zaštitu obligacije je građansko-pravna tužba:na prvom mjestu tužba da se utvrdi da postoji potraživanje,odnosno obligacija,a potom tužba za ispunjenje obligacije.Sredstva prinude protiv dužnika koji neće da ispuni tražbinu svoga povjeriocanisu usmjerena na njegovu ličnost,nego na njegovu imovinu.Karakteristična sankcija je popravljanje štete.Ona se vrši na razne načine.Izvršavanje radnje koja je predmet obligacije može se povjeriti nekom drugom licu ukoliko je to prema karakteru radnje moguće – na trošak dužnika.Pored toga,sud može procjeniti vrijednost neizvršene radnje i narediti da se ona osplati iz imovine dužnika.Neće li dužnik dobrovoljno da isplati te izdatke,sud naređuje njegovu prisilnu naplatu putem javne prodaje dužnikove imovine.

 

Obligaciona radnja

Obligacioni odnos određen je pravnom normom.Dispozicijom pravne norme određeno je ponašanje lica (subjekata) u toj obligaciji.To njihovo ponašanje ,ono što treba da rade u tom obligacionom odnosu,naziva se obligacionom radnjom,radnjom obligacije,ili samo radnjom,a najčešće činidbom,prestacijom.Sama ta radnja je predmet obligacije.Sadržina su prava i obaveze subjekata u obligacionom odnosu:ovlašćenje povjerioca da traži od dužnika određeno ponašanje i dužnost dužnika da udovolji tom zahtjevu povjerioca,da postupi onako kako je obavezan.

Obligaciona radnja se može sastojati u davanju neke stvari,u nekom činjenju,u nečinjenju,tj. u uzdržavanju da se nešto učini,u propuštanju da se nešto uradi,ili u trpljenju,dopuštanju da da povjerilac nešto čini,što inače ne bi smio.

Obligaciona radnja može biti pozitivna ili aktivna i negativna ili pasivna.Obaveza dužnika na davanje i činjenje je pozitivna činidba,dok su propuštanje i trpljenje negativne činidbe.

Obligaciona radnja na prvom mjestu mora biti imovinskog karaktera,mora se ticati neposredno ili posredno imovine lica koja zasnivaju obligacioni odnos,a to znači da mora biti izraziva u novcu.

Radnja,nadalje mora biti moguća,besmislica bi bila obavezivati se na nešto što je nemoguće učiniti.Ali,ako radnju ne može uraditi dužnik,a neko drugo bi lice moglo to učiniti,onda takva radnja može biti predmet obligacije.Ovdje je u pitanju subjektivna nemogućnost.Dužnik može platiti nekom drugom ko tu radnju može izvršiti,ili može povjeriocu nadoknaditi štetu zbog neizvršenja.

Radnja koja je predmet obligacije treba da je dopuštena,jer pravno nedopuštene radnje niko ne može obavezati.Predmet obaveze je nedopušten ako je protivan ustavu,prinudnim propisima i moralu društva.

Radnja treba da je određena,da se po nekim osobinama,znacima i pojedinostima zna o kojoj se činidbi radi.

Ako je predmet obaveze nemoguć,nedopušten,neodređen ili neodrediv,obligacioni odnos je ništav.

 

Vrste obligacija

Prema vrsti radnje

Prema tome da li se radnja sastoji u davanju i činjenju,ili u nečinjenju i trpljenju,obligacije se dijele na aktivne ili pozitivne i pasivne ili negativne.

Obligacije su čisto lične ako je činidbu dužan da izvrši samo dužnik i niko drugi.Ostale su obligacije nelične,i obično su pozitivne.Povjeriocu je svejedno ko će mu dati stvar,ili ko će mu izvršiti radnju.

Prema tome da li se radnja obligacije može itvršiti u određenom,odnosno kratkom vremenu,ili izvršenje traje duže vremena obligacije su trenutne ili trajne.Trenutna bi obligacija bila predaja prodate stvari,a trajna je npr. zakup.Trajanje obaveze može biti za određeno vrijeme (6 mjeseci,godinu dana…) ili za neodređeno vrijeme (npr. do otkaza).

S obzirom na to da li se radnja može izvršiti na dijelove (u obrocima) ili se ne može rastavljati – obligacije su djeljive ili nedjeljive.

Obaveza iz obligacionog odnosa može se izvršiti jednom radnjom,a može biti i takva da dužnik mora poduzeti više radnji.Po tom kriteriju,obligacije se dijele na jednostavne ili proste i sastavljene ili složene.

Obligacije mogu biti novčane i nenovčane.

 

Prema načinu određivanja obligacione 
radnje

Po kriteriju kako je određena obligaciona radnja,obligacije se dijele na:individualne ili specijalne, generične (određene po vrsti),alternativne i fakultativne.

Specijalna ili individualna obligacija je ona kod koje se zna na koju je činidbu dužnik obavezan.Radnja je specijalno određena i obligacije se može ispuniti samo izvršenjem te radnje.

Predmet obligacije može biti određen samo po redu,po vrsti.To su generične obligacije.Kod njih predmet obligacije nije dovoljno određen.Određena je samo vrsta,rod stvari,a koja će to stvar,odnosno radnja baš biti pri izvršenju obligacije,za strane u obligacionom odnosu je manje važno.

Predmet obligacije mogu biti dvije ili više radnji,a dužnik je dužan izvršiti samo jednu od njih.To je alternativna obligacija.Ako strane nisu odredile,pravo izbora pripada po zakonu dužniku.

Obligacija može biti i takva da se tiče jedne radnje,predmet joj je jedna određena radnj,ali dužnik je ovlašten da obligaciju ispuni i izvršenjem druge,ali opet određene radnje.To je fakultativna obligacija.

Posebna vrsta obligacija su prirodne ili naturalne.One nisu pravno zaštićene,ne mogu se ostvarivati putem suda,ali su pravno priznate.

 

Subjekti obligacije

Obligacija se obrazuje između dva lica koji su subjekti tog odnosa.Jedan subjekt tog odnosa je nosilac prava – povjerilac,a drugi je nosilac obaveze – dužnik.Jedan potražuje,drugi duguje.Ti subjekti mogu biti i fizička i pravna lica,i to na svakoj strani.

 

Promjena subjekata obligacije

Ako se u istoj obligaciji mijenja povjerilac,to se naziva ustupanjem tražbine ili cesijom.A ako se mijenja dužnik u istoj obligaciji radi se o preuzimanju (primanju) duga ili intercesijom.

Stari povjerilac (cedent) prenosi svoju tražbinu na svog saugovarača – novog povjerioca (cesionara).Dužnik (cesua) ostaje isti.

 

Nastanak (izvori) i prestanak 
obligacionih odnosa

 

Izvori obligacija

Pojam izvora obligacija

Obligacije nastaju usljed nekih događaja,okolnosti i stanja,tj. na osnovu pravnih činjenica.Kao izvori obligacija mogu se pojaviti:zakoni,ugovori,jednostrane izjave volje i protivpravne štetne radnje (delikti).

 

Pojedine vrste izvora obligacije

Prvi,najbogatiji i najčešći izvor obligacija su pravni poslovi uopće,a posebno ugovori.Ugovori su izjave volje dvaju ili više lica kojima se ta lica sporazumijevaju upravo zato da među njima nastane određeni obligacioni odnos.

Drugi izvor obligacija su jednostrani građansko-pravni poslovi.Oni nastaju izjavom volje samo jednog lica.

Treći izvor je prouzrokovanje štete.Građanski delikt je izvor obligacije u tom smislu što za onoga ko protivpravnom radnjom nanese štetu drugom nastaje obaveza da tu štetu nadoknadi ukoliko ne dokaže da je šteta nastala bez njegova krivice.

četvrti izvor obligacija je sticanje bez osnova.Naziva se neopravdanim ili neosnovanim obogaćenjem.Sticanje bez osnova stvara obavezu da se vrati ono što je neosnovano primljeno.

Peti izvor je poslovodstvo bez naloga.Ako neko u dobroj namjeri preduzme neku radnju u interesu drugog lica,a bet njegovog ovlaštenja,to se naziva poslovodstvom bez naloga.

 

Prestanak obligacije

Načini prestanka obligacije

Postoje razni načini prestanka obligacije.To su: ispunjenje,nemogućnost ispunjenja,prestanak subjekta, kompenzacija,novacija,konfuzija,oproštaj duga,poravnanje i zastarjelost.

Ispunjenje

Do ispunjenja dolazi kada dužnik izvršava onu radnju koju je bio obavezan izvšiti.Pravilo je da obligaciju ispunjavaju subjekti te obligacije:dužnik izvršava činidbu,a povjerilac prima ispunjenje.Dužnik treba da ispuni obligaciju pravilno,uredno,tačno prema njenom sadržaju.

Nemogućnost ispunjenja

Može se desiti da nastanu takve okolnosti usljed kojih se obligacija ne može ispuniti.Kakve će biti posljedice,zavisi od toga da li ima dužnikove krivice u tome što je došlo do nemogućnosti ispunjenja.Ako ima,onda se obligacioni odnos ne gasi,nego se mijenja predmet te obligacije.Dužnik postaje nadoknaditi štetu.Ako je zbog okolnosti za koje dužnik ne odgovara postalo nemoguće ispuniti obligaciju,onda ona i prestaje.

Pretanak subjekta obligacije

Smrt subjekta u načelu ne povlači gašenje obligacije,nego prava i obaveze prelaze na nasljednike,osim ako je obaveza ili pravo vezano strogo za ličnost subjekta obligacije.

Kompenzacija (prebijanje)

Kompenzacija je prebijanje duga za dug,usljed čega prestaju obje obligacije čiji su se dugovi prebili.Ako se dva lica nalaze u odnosu tako da je jedno lice dužnik po jednoj obligaciji,a povjerilac po drugoj,i obratno,kompenzacijom prestaju obligacije ako su ispunjeni potrebni uslovi.Obligacija će potpuno prestati ako su dugovi jednaki.Ukoliko dugovi nisu jednaki manji dug prestaje,a veći dug prestaje za onoliko kolika je bila vrijednost manje obaveze.

Do kompenzacije može doći voljom oba subjekta obligacije,ali i jednostranim zahtjevom jednog subjekta . Za jednostranu kompenzaciju zakon je odredio sljedeće uslove:

1. da postoje dvije obligacije između dva ista lica: 

2. tražbine obiju obligacija treba da su jednorodne:da stvari koje su premet obligacija budu iste vrste,istog roda; 

3. obje tražbine treba da su dospjele,da je došlo vrijeme kada treba obje izvršiti; 

4. tražbine treba da su likvidne,tj.da su čiste,da se u slučaju spora mogu lako i brzo dokazati. 

Novacija (prenov)

Novacija je pretvaranje jedne obligacije u drugu,novu.Otuda joj i naziv prenov.Sprazumom subjekata se gasi postojeća obligacija,a umjesto nje nastaje nova.Subjekti ostaju isti,a mijenja se predmet,ili pravni osnov.Da bi došlo do prenova obligacije treba da su ispunjenji sljedeći uslovi:

1. da su stranke htjele da umjesto postojeće nastane nova obligacija; 

2. stara obligacija je morala biti punovažna; 

3. stara i nova obligacija se moraju razlikovati u nečemu bitnom,u predmetu ili pravnom osnovu. 

Ostali načini prestanka obligacija

1. opraštanje duga (povjerilac se može odreći potraživanja zbog toga što mu je dužnik izvršio neku drugu činidbu); 

2. obligacija se gasi i u slučaju kad se kod istig lica sjedine tražbina i dug.To sjedinjavanje se naziva konfuzijom; 

3. način prestanka obligacije je i poravnanje ili nagodba,tj. ugovor između subjekata jedne obligacije kojim oni svoja nejsana i osporavana potraživanja i dugovanja iz te obligacije likvidiraju i utvrđuju šta ostaje da jedna drugoj ostaje; 

4. zastarjelost; 

5. može biti donesen zakon kojim se poništavaju ili ukidaju neki obligacioni odnosi (političke reforme,revolucije …). 

 

POJAM I IZVORI POSLOVNOG PRAVA

 

Pojam poslovnog prava

 

Predmet poslovnog prava

Predmet poslovnog prava u najširem smislu su svi odnosi koji se tiču trgovine u pravnom smislu te riječi, tj. svi oni odnosi koji nastaju u toku privređivanja ili su sa njim u neposrednoj funkcionalnoj vezi.Na toj osnovi trgovinsko pravo se može definisati kao “skup propisa koji se tiču trgovine”,a poslovno pravo kao skup normi koje uređuju odnose u privrednom poslovanju.

Predmet poslovnog prava je složena kategorija.On obuhvata status odnosa privrednih subjekata,odnose industijske svojine,dio pravila koja regulišu odnos privrednih subjekata i države,obligacione odnose – naročito u dijelu koji reguliše ugovore robnog i novčanog prometa,mjenično i čekovno pravo i pravila konkurentskog djelovanja na tržištu.

 

Izvori poslovnog prava

 

Propisi

Ustav

Pod ustavom se podrazumjevaju najvažnije radnje organizacije državnog aparata vlasti i pravnog poretka.

Ustav u pravnom smislu je sistem općih pravnih akata ili jedan opći pravni akt koji sadrži političke i pravne norme i principe organizovanja monopola fizičke prinude i pravnog poretka u datom društvu i pravna načela organizovanja onih oblasti društvenog života na kojima nosioci monopola fizičke prinude sile posebno insistiraju.

Ustav ne može sam da riješi sva pitanja koja su od bitnog interesa za vladajuću klasu i društvo u cjelini.Ona moraju biti uređena posebnim propisima.Odredbe tih propisa, zajedno sa odredbama ustava,sačinjavaju ustavno uređenje.

Zakoni

Zakon se može definisati kao onaj pravni akt koji je donesen od zakonodavnog organa po proceduri i koji sadrži pravne norme bilo pojedinačne,bilo opće.

Pravilo je da se zakon primjenjuje dok ne bude ukinut izričito,ili donošenjem novijeg zakona koji reguliše istu materiju.

Oblik zakona je određen donosiocem,postupkom i materijalizacijom.Subjekat nadležan za donošenje zakona je uvijek najviše pradstavničko tijelo.Posupak donošenja se sastoji iz više faza.Najčešće se susreću sljedeće:inicijativa za donošenje zakona koja može biti politička i pravna,izrada nacrta i prijedloga,pretres prijedloga u stručnim tijelima i u domovima skupštine uz mogućnost obavljanja i javne rasprave,usvajanje prijedloga putem glasanja i eventualno usaglašavanje stavova nadležnih vijeća,proglašavanje zakona od strane poglavara države i objavljivanje u službenom glasilu.

Među najvažnijim zakonima u oblasti poslovnog prava su oni koji uređuju status subjekata poslovnih odnosa:trgovaca,trgovačkih društava ili preduzeća.

 

IZVORI AUTONOMNOG POSLOVNOG PRAVA

 

Dobri poslovni običaji su pravila poslovne etike i obavezujući se na njihovo poštovanje zakonodavac je postavio jedan od korektiva strogosti i zloupotrebi propisa.

Trgovinski poslovni običaji su poslovni običaji u užem,pravno-tehničkom smislu.TO su norme koje nastaju kao rezultat pravne svijesti privrednika bilo neposredno,bilo udruženih u pojedina privredna tijela.

 

Uzanse

 

Pojam uzanse

Uzanse su dobri poslovni običaji,sistematizovani u zbornika.Stvaranje uzansi teorijski znači konstatovanje postojećih običajnih normi i njihovo objavljivanje radi lakše primjene.

Zavisno od toga koji su običaji predmet sistematizacije,uzanse se mogu podijeliti na opće – one koje važe za sve poslove u privredi,i posebne – one koje se primjenjuju samo u pojedinim strukama ili određenim vrstama poslova jedne struke.

Osnov važenja uzansi

Donosioci prava su ovlaštene javne privredne komore (npr. berze) i profesionalna udruženja (komore, udruženja industrijalaca).članstvo u organizaciji koja je stvorila uzanse podrazumijeva i pristanak na poslovanje po tim uzansama uvijek kada u međusobni odnos stupaju članovi te organizacije.

 

Obligacioni odnos kao izvor poslovnog prava

Obligacioni ugovor je dvostrani pravni posao – sporazum dva ili više lica po kome se u smislu njihovih međusobnih saglasnih izjava volja i zakonskih propisa jedna strana obavezuje da će drugoj strani nešto učiniti,dati,dopustiti ili propustiti,a ova to prihvata.

Da bi obligacioni odnos bio posao poslovnog prava,potrebno je da njegove strane djeluju kao preduzeća ili individualni trgovci,i da radnja na koju se strane obavezuju spada u registrovanu privrednu djelatnost barem jedne od njih.

SUBJEKTI POSLOVNOG PRAVA

 

Sistem subjekta poslovnog prava

 

ODREđIVANJE I SISTEMATIZACIJA SUBJEKATA

 

Sistematizacija subjekata poslovnog prava

 

1. Individualni trgovac (samostalni privrednik,poduzetnik)

2. Privredna / trgovačka društva (profitne organizacije)

1. društva lica (personalnog tipa) 

2. društva lica i kapitala 

3. društva kapitala 

3. Statusni oblici povezivanja društva

1. na bazi učešća u kapitalu 

2. na bazi strukovnog povezivanja 

3. na bazi tržišnog povezivanja 

4. Institucije tržišta kapitala

1. banke i druge finansijske organizacije 

2. osiguravajuća i reosiguravajuća društva 

3. društva za upravljanje fondovima 

4. fondovi,kao institucionalizovani oblici kapitala 

5. Organizovana i uređena javna tržišta kapitala

6. Javna preduzeća / kompanije

7. Zadruge,zadružne organizacije i savezi

8. Privredne komore,komorske asocijacije,udruženja i drugi oblici

9. Ostala pravna lica (neprofitne organizacije)

1. udruženja građana i druge asocijacije 

2. fondacije i zadužbine 

 

INDIVIDUALNI TRGOVAC (SAMOSTALNI PRIVREDNIK)

 

Terminologija i pojam 

Individualni trgovac je može definisati kao fizičko lice koje,pod svojim imenom,u vidu zanimanja obavlja registrovanu poslovnu djalatnost radi ostvarenja ekonomskih ciljeva,koji upravlja poslovima i za obaveze u prometu odgovara cjelokupnom imovinom.

Postoje dvije vrste samostalnih trgovaca:

1.samostalni privrednik kome je registrovana poslovna djelatnost osnovno zanimanje;

2.samostalni privrednik koji registrovanu djelatnost vrši kao dopunsko zanimanje.

Sa stanovišta poreza,individualni trgovci se razvrstavaju prema vrsti djelatnosti koju obavljaju: ugostiteljstvo,turizam,prijevoz i dr.

 

Pravni položaj individualnog trgovca

Determinante pravnog položaja individualnog trgovca su:

1. firma – sadrži:lično ime individualnog trgovca,predmet poslovanja i sjedište; 

2. sjedište; 

3. odobrenje i registracija – odobrenje,u formi rješenja,se upisuje u registar koji vodi nadležni organ uprave; 

4. obavljanje djelatnosti; 

5. posjedovanje poslovnog prostora; 

6. imovina i odgovornost. 

 

Uslovi za registraciju individualnog trgovca

1. Formalni uslovi

1. pismeni zahtjev 

2. dokazi o ispunjenju materijalnih uslova 

2. Opći materijalni uslovi

1. puna poslovna sposobnost 

2. nepostojanje zabrane za obavljanje te djelatnosti 

3. Dopunski materijalni uslovi,određeni posebnim propisima za pojedine vrste djelatnosti

1. posjedovanje poslovnog prostora (lokala),vlastitog ili iznajmljenog i drugih sredstava rada (opreme) 

2. stručna sprema i / ili radno iskustvo individualnog trgovca ili lica koje se zaposli 

3. opća zdravstvena sposobnost 

 

UOPćE O PRIVREDNIM / TRGOVAčKIM
DRUšTVIMA

Pojam privradnog / trgovačkog društva

Privredno / trgovačko društvo je poslovna organizacija koja predstavlja:zajednicu stvorenu ugovorom, po pravilu dva ili više lica (pravnih i / ili fizičkih),sa statusom pravnog lica,u koju ona ulažu kapital i rad da pod zajedničkim imenom (firmom) obavljaju registrovanu djelatnost i iz nje izvuku zaradu,a dobit / profit podijele.

Elementi opće definicije trgovačkog društva su sljedeći:

1. cilj privrednog društva:ostvarivanje zarade iz koje formira dobit,koja se dijeli između članova društva 

2. pravni status:pravo priznaje društvu svojstvo pravnog lica,može tužiti i biti tuženo 

3. pravni osnov nastajanja:ugovor između osnivača 

4. osnivači:dva ili više lica 

5. registracija:kod suda 

6. imovinskopravna odgovornost:za svoje obaveze u prometu društvo odgovara cjelokupnom imovinom,kao pravno lice

 

Tipovi privrednih / trgovačkih društava

1. Društva lica (personalnog tipa)

1. društvo sa neograničenom solidarnom odgovornosti članova (dno),ili javno društvo,javni ortakluk ili opće partnerstvo 

2. komanditno društvo (kd) ili mješoviti ortakluk ili specijalno (limitirano) partnerstvo

2. Društva lica i kapitala (društva mješovite pravne prirode)

1. komanditno društvo na dionice / akcije (kdd / kad) 

2. društvo sa ograničenom odgovornosti (doo) 

1. društvo jednog lica (djl)

3. Društva kapitala (društva kapitalnog tipa)

1. dioničko / akcionarsko društvo (dd / ad)

Društvo sa neograničenom 
solidarnom odgovornošću

 

POJAM,KARAKTERISTIKE I OSNIVANJE

 

Pojam javnog trgovačkog društva

Društvo sa neograničenom solidarnom odgovornošću članova postoji onda kada se na osnovu ugovora dva ili više lica udruže,da pod zajedničkim imenom (personalnom firmom) obavljaju određenu poslovnu djelatnost,i svaki član društva može da učestvuje u upravljanju,a za obaveze društva svaki član odgovara,po zakonu,neograničeno cjelokupnom svojom imovinom.Ovaj tip društva je pogodan za vođenje malog biznisa.

 

Karakteristike javnog trgovačkog društva

1. Društvo posluje i vodi se pod personalnom firmom,sadrži imena svih članova ili više njih ili samo jednog ,uz obaveznu oznaku “i ostali”.Obavezno sadrži oznaku društva u vidu skraćenice “dno”. 

2. Svi članovi ravnopravno upravljaju društvom.Osnovni zakonski princip jeste isti tretman članova kod upravljanja.Ugovorom o osnivanju upravljanje se može povjeriti jednom ili nekolicini članova,što je rijetkost zbog imovinske odgovornosti. 

3. Ulozi i udjeli članova društva su jednaki. 

4. Svi članovi podjednako učestvuju u podjeli dobiti,snošenju poslovnih rizika i pokrivanju gubitaka. 

5. Za obaveze prema povjeriocima odgovara društvo svojom imovinom,ali i svaki njegov član neograničeno solidarno svojom cjelokupnom imovinom. 

 

Osnivanje javnog trgovačkog društva

Ovakav tip društva se može formirati u oblasti bankarstva,osiguranja i institucionalnih oblika kapitala,gdje je potrebna dozvola.Najmanji broj osnivača je dva,a maksimalan broj nije određen.To mogu biti i fizička i pravna lica.Akt o osnivanju društva je ugovor o osnivanju koji zaključuju osnivači,i za njega se ne traži ovjera od državnog organa.Obligatni sastojci ugovora o osnivanju su:imena osnivača,firma i sjedište društva,predmet poslovanja ili djelatnost,osnovna glavnica i pojedinačni ulozi osnivača,udjeli članova društva i raspolaganje udjelima,naročito limitacije u raspolaganju,troškovi osnivanja društva,pravne posljedice neuspjelog osnivanja,podjela dobiti,snošenje pravnih rizika i pokrivanje gubitaka u poslovanju, upravljanje društvom i vođenje poslovanja,kontrola i obavještavanje,zastupanje i predstavljanje društva, statusne promjene,promjene oblika i prest anak društva.

Pored ovih obaveznih,ugovor može sadržavati i fakultativne elemente za koje se osnivači usaglase.

Drugi uslov je uplata,tj. unošenje osnivačkog uloga svakog člana i to u cjelini.Treći uslov je upis društva u sudski registar kada ono stiče pravnu i poslovnu sposobnost.

Za društva personalnog tipa ugovor je važan jer je ugovor jedini pravni akt koji reguliše odnose između osnivača (partnera), a i odnos između društva i trećih lica.

 

PRAVNI ODNOSI IZMEđU čLANOVA / PARTNERA

 

Osnovna / temeljna glavnica javnog 
trgovačkog društva

Osnovna / temeljna glavnica javnog trgovačkog društva predstavlja imovinu utvrđenu ugovorom o osnivanju društva izraženu u novčanoj vrijednosti koja se formira od jednakih uloga i podjeljenja je na jednake udjele.Učešće svakog člana društva se mjeri njegovim učešćem u osnovnoj glavnici,a ne u ukupnoj imovini društva.

Kod ovog tipa društva zakon nije odredio minimalni iznos osnovne glavnice,niti minimalni iznos pojedinačnih uloga .

 

Ulozi članova u javno trgovačko društvo

Ulozi predstavljaju jednake i trajne prinose koje osnivači unose u društvo radi formiranja osnovne glavnice.Prinosi su imovinske koristi i mogu biti u novcu,stvarima i pravima.Ulozi u stvarima mogu biti u vidu pokretnih i nepokretnih stvari.Uplata uloga u novcu vrši se gotovinom,a može biti i u hartijama od vrijednosti (mjenica,dionica,obveznica).Ulozi u stvarima i pravime se izražavaju u novcu i moraju biti procijenjeni od osnivača ili ovlaštenih procijenitelja.

članovi društva mogu u toku poslovanja povećato osnovnu glavnicu dodatnim ulaganjima (reinvestiranje), a osnovna glavnica može biti uvećana i ulaskom novih članova u društvo.

 

Raspolaganje udjelima kod javnog 
trgovačkog društva

Udio predstavlja skup prava i obaveze oje jedan član ima u društvu.Udio člana ima trajan karakter jer ga nakon određenog vremena član društva može ustupiti,prodati,pokloniti…

Svaki član ima istu vrstu i obim prava u društvu,bilo da se radi o imovinskim ili pravima na upravljanje. Prava ličnog karaktera su,po zakonu,neprenosiva.Prava imovinskog karaktera,koja čine udio člana u društvu,mogu se prenositi.Postoje interni i eksterni prenosi prava.Udio se jedino može prenijeti u cjelini i prenos mora biti izvršen istovremeno na sve postojeće članove i u jednakom obimu (interni prenos).Zakon ne isključuje prenos udjela,djela ili cjeline na treća lica,ali predviđa određena ograničenja(eksterni prenos).

 

Učešće u dobiti javnog trgovačkog 
društva

Cilj osnivanja i poslovanja je obavljanje poslovne aktivnosti i sticanje dobiti.Svaki član društva ima svoj lični račun ili konto koji se vodi u društvu.Na njemu se evidentira:ulog,isplaćena dobit,podignuti avansi, učešće u podmirenju gubitka.članovi društva podjednako učestvuju u podjeli dobiti.Isplata se vrši u vrijeme i na način koji je određen ugovorom o osnivanju.

 

Učešće u snošenju poslovnih rizika i 
pokrivanju gubitaka društva

Kao što ima pravo učešća u podjeli dobiti,svaki član ima i obavezu da učestvuje u snošenju poslovnih rizika i pokrivanju gubitaka društva.

Postojanje gubitka se može izmiriti na dva načina:prvi,iz dijela dobiti koja pripada svakom članu društva,i drugi,umanjenjem uloga svakog člana kada dolazi i do smanjenja osnovne glavnice društva.U drugom slučaju se dobit neće dijeliti sve dok se u cjelini ne namiri iznos osnovne glavnice.

 

Zabrana konkurencije članovima 
društva

U uporednim pravima je predviđena zabrana konkurencije članova ovog tipa društva,vodili oni poslove ili ne.Tako se predviđa:da član društva ne može istovremeno preduzimati poslove u istoj djelatnosti u kojoj posluje društvo čiji je on član,ne može biti član drugog javnog trgovačkog društva niti lično odgovorni drugar (komplementar) komanditnog društva,ne može voditi drugo društvo ili biti član organa upravljanja drugog društva,pa čak ne može biti ni namještenik u drugom društvu koje pravi ili može praviti konkurenciju.

 

UPRAVLJANJE U DRUšTVU I VOđENJE 
POSLOVA DRUšTVA

 

Upravljanje u javnom trgovačkom 
društvu

Upravljanje u javnom trgovačkom društvu vrše ulagači,tj. članovi.Svi članovi,u principu,učestviju zajedno i ravnopravno u donošenju odluka.Ugovorom o osnivanju može biti predviđeno da se odluke donose jednoglasno,a samo za određena pitanja manje važnosti prostom većinom.

 

Vođenje poslova javnog trgovačkog 
društva

Vođenje poslova društva obuhvata:organizovanje procesa rada,rukovođenje radom i poslovanjem u društvu,zastupanje i predstavljanje i odgovornost za zakonitost rada društva.

Za društva personalnog tipa vrijede ovi osnovni principi:

1. vođenje poslova društva,tj. vršenje funkcije poslovodstva,mora biti organizovano jer to zahtijeva sama priroda trgovačkog društva kao pravnog lica; 

2. pravno,funkcija poslovodstva može biti spojena sa vršenjem funkcije upravljanja,ali i ne mora; 

3. poslovodni organ može činiti lice ili lica koja nisu članovi društva. 

Poslovodni organ je inokosan ako funkciju poslovodstva obavlja samo jedno lice,a kolegijalni poslovodni organ je onda kada funkciju vođenja društva vrši istovremeno i ravnopravno više lica.

 

PRAVNI ODNOSI DRUšTVA I čLANOVA 
PREMA TREćIM LICIMA U PROMETU

 

Zastupanje i predstavljanje 
javnog trgovačkog društva

Zastupanje i predstavljanje obuhvata aktivnosti usmjerene prema trećim licima u pravnom prometu.Radi se o spoljnim odnosima,istupanju u ime firme i za račun društva.

Ako poslovodnu funkciju obavlja jedan ili više članova,ugovorom o osnivanju može biti predviđeno da zastupanje društva vrše “svi članovi društva”.član može biti isključen iz vođenja firme,ali da ima ovlaštenja za zastupanje.U tom slučaju svaki član može samostalno,bez saglasnosti drugih članova, zaključivati ugovore i poduzimati druge pravne poslove i radnje u ime i za račun društva.Moguće je i da se ugovorom o osnivenju predvidi davanje saglasnosti,bilo svih članova ili samo onih koji vrše funkciju poslovodstva.

članovi društva su isključeni iz zastupanja ako je formiran profesionalni poslovodni organ.

 

Imovinsko pravna odgovornost 
za obaveze javnog trgovačkog društva

Opće pravilo trgovačkog prava da svaki tip društva,kao pravno lice, “odgovara za svoje obaveze u prometu svojom obavezom”.Međutim,ovdje postoji jedna specifičnost.Povjeriocu društva stoji na raspolaganju,pored imovine društva,i imovina svih članova.Prema tome svaki član odgovara za obaveze društva cjelokupnom svojom imovinom.

Osnovne karakteristike odgovornosti članova su:

1. odgovornost svih članova društva je zakonska pa se ugovorom ili drugim aktom društva ona ne može isključiti; 

2. članovi odgovaraju neograničeno,cjelokupnom svojom imovinom,onom koja nije unesena u društvo; 

3. član društva odgovara samo svojom ličnom imovinom,a ne i i imovinom drugih lica sa kojima zajedno živi,osim ako ta lica nisu pristala dajući vjerodostojnu izjavu; 

4. član odgovara za sve obaveze društva – zakonske,ugovorne i vanugovorne koje su nastale u vrijeme članstva u društvu. 

U slučaju prestanka članstva u društvu (istupanje,isključenje),član odgovara za obaveze nastale dok je on bio član društva.Novi članovi odgovaraju za obaveze koje su nastala poslije njihovog stupanja u društvo.

 

PRESTANAK čLANSTVA,PROMJENA 
OBLIKA DRUšTVA I PRESTANAK DRUšTVA

 

Prestanak članstva u javnom 
trgovačkom društvu

Prestanak članstva u društvu obuhvata slučajeve kada dolazi do promjene personalnog sastava članova društva,pri čemu se smanjuje njihov broj (ali ne ispod zakonskog minimuma),ili jednostavno umjesto dotadašnjeg / ih ulaze novi članovi.

Tri su osnovna načina prestanka članstva:voljni,nevoljni i prirodni.Voljni način se zasniva na odredbama ugovora o osnivanju društva.Može se manifestovati:

1. prenosom udjela na jedno ili više lica,postojećih ili novih članova, 

2. nastankom unaprijed predviđenog razloga u ugovoru o osnivanju društva, 

3. sporazumom o istupanju između člana koji istupa i onih koji ostaju u društvu, 

4. raskidom ugovora o osnivanju društva. 

Nevoljni način prestanka je isključenje iz društva.Prirpdni način prestanka članstva može biti npr. smrt,trajni invaliditet il i trajna bolest.

 

Promjena oblika javnog trgovačkog 
društva

Društvo može izvršiti preobražaj tako što će promijeniti dotadašnji oblik u neki drugi koji je zakonom predviđen.To je jedan od načina prestanka društva,ali bez njegove likvidacije.

Nema zakonskih smetnji da se ono preobrazi u bilo koji zakonski oblik trgovačkog društva (komanditno, akcionarsko…).Odluka se donosi jednoglasno,a moraju se ispuniti zakonski uslovi za taj novi oblik (misli se na zakonski minimum osnovne glavnice).

 

Prestanak javnog trgovačkog preduzeća

Društvo sa neograničenom solidarnom odgovornosti članova može prestati:

1. na jedan od zakonom predviđenih načina (stečaj ,redovna likvidacija…); 

2. promjenom oblika društva; 

3. statusnom izmjenom (spajanje,cijepanje…); 

4. protekom vremena za koje je društvo osnovano,ako je osnovano samo za određeno vrijeme; 

5. u drugim slučajevima predviđenim ugovorom o osnivanju kao što su stečaj nad članom društva,ili ako dođe do smrti svih članova društva (nesreće,katastrofe…). 

Komanditno društvo

 

POJAM,KARAKTERISTIKE I OSNIVANJE 

 

Pojam komanditnog društva

Komanditno društvo je pravno lice koje se formira na bazi govora dva ili više lica u koje oni ulažu svoje uloge radi obavljanja poslovne aktivnosti i sticanja dobiti s tim da se društvo vodi pod personalnim imenom (firmom) u kojem komplementari upravljaju i odgovaraju za obaveze društva,po zakonu,solidarno neograničeno cjelokupnom svojom imovinom.Druga kategorija članova – komanditori ne upravljaju niti odgovaraju za obaveze društva.Komanditno društvo spada u kategoriju društava lica.

 

Karakteristike komanditnog društva

1. u njemu postoje dvije vrste članova:komplementari i komanditori; 

2. mora imati najmanje dva člana,i to jednog komplementara i jednog komanditora; 

3. ulozi komanditora moraju biti isključivo u novcu,a ulozi komplementara mogu biti i u naturi; 

4. zakon je odredio minimalan iznos glavnice od 50.000 KM; 

5. komplementari i komanditori imaju različit status u društvu,komplementari upravljaju i odgovaraju za obaveze društva,po zakonu,solidarno neograničeno cjelokupnom svojom imovinom,a komanditori ne upravljaju niti odgovaraju za obaveze društva; 

6. društvo posluje i vodi se pod personalnom firmom,imenom jednog,ili više,ili svih komplementara,a sadrži i oznaku oblika ovog društva u vidu skraćenice – kd. 

 

Osnivanje komanditnog društva

Društvo mogu osnovati najmanje dva osnivača (to je zakonski minimum),pri čemu jedan mora biti komplementar (javni partner),a drugi komanditor (tajni partner).U ulozi komanditora ne može se pojaviti pravno lice.Nema zakonskih limita za maksimalan broj osnivača.

Prvi uslov za osnivanje društva je zaključenje ugovora o osnivanju društva,osnivačkog akta.Ugovor se obavezno zaključuje u pisanoj formi i potpisuju ga svi komplementari i komanditori.Obavezni elementi ugovora su:firma i sjedište firme,imena osnivača,njihova sjedišta (adrese),djelatnost društva,iznos osnovne glavnice,iznosi pojedinačnih uloga osnivača,…

Drugi uslov je unošenje,tj. uplata zakonskog minimuma osnovne glavnice prije registracije.Taj minimum je 50.000 KM.Prilikom registracije se sudu prezentira “potvrda o uplati uloga svakog pojedinog člana”. Nema mogućnosti djelomičnog unošenja uloga.Komanditno društvo je pravno osnovano kada se upiše u sudski registar i tada stiče pravnu i poslovnu sposobnost.

 

PRAVNI ODNOSI IZMEđU čLANOVA

 

Osnovna / temeljna glavnica 
komanditnog društva

Osnovnu / temeljnu glavnicu komanditnog društva čini imovina utvrđena ugovorom o osnivanju društva izražena u novčanoj vrijednosti,formirana od uloga komplementara i komanditora.Ona ne može biti manja od 50.000 KM.

Bez obzira u čemu se ulog sastojao (stvari,prava) osnovna glavnica se izražava u novcu. Promjene vrijednosti osnovne glavnice,povećanje ili smanjenje,ali ne ispod zakonskg minimuma,je pravo članovadruštva koje povlači izmjene osnivačkog ugovora i upis u sudski registar.

 

Ulozi komplementara i komanditora

Svaki osnivač unosi neki prinos kao svoj trajni ulog.Ulozi članova,niti ulozi iste kategorije članova (komplemetara,ili komanditora) ne moraju biti isti.Vrijednost uloga se izražava u novcu i to u domaćoj valuti,i obavezno se jednom godišnje vrši njihova revalorizacija.Ulozi su imovinska dobra i mogu se sastojati u novcu,ili u naturalnom obliku.

Svaki osnivač svoj ulog mora unijeti prije registracije,i mora ga unijeti u cijelosti.

 

Raspolaganje udjelima kod komanditnog 
društva 

članovi komanditnog društva mogu vršiti transfer svojih udjela na druge članove (interni prenos) ili na lica izvan društva (eksterni prenos).

Kada se prenos udjela vrši između samih komplementara,vrijedi neograničena ugovorna autonomija;kod prenosa udjela na lice izvan društva ili komanditore (tajne partnere) ugovorna sloboda je ograničena – komplementari imaju pravo preče kupovine.Prenos udjela od strane komplementara na treće lice izvan društva ili komanditora,u suštini,znači “ustupanje mjesta javnog partnera” novom licu.Zato se prethodno traži saglasnost svih komplementara.

 

Učešće u dobiti komanditnog 
društva

U podjeli dibiti učestvuju obje kategorije članova. Isplata se vrši u vrijeme i na način koji je određen ugovorom o osnivanju pošto zakon tu materiju prepušta ugovornoj autonomiji osnivača.

Pošto se radi o društvu lica,tj. manjoj firmi,obično se ugovorom o osnivanju predviđa otvaranje personalnih računa za sve članove.Opšte je pravilo da se članovima ne isplaćuje dobit dok “račun glavnice” ne dostigne iznos ugovorom određen.Neisplaćivanje dolazi u obzir kada je društvo u prethodnom periodu poslovalo sa gubitkom pa je umanjen iznos uloga na ličnim računima članova.

 

Učešće u snošenju poslovnih rizika i 
pokrivanju gubitaka društva 

Obaveza je svih članova da učestvuju u pokrivanju gubitaka i snošenju poslovnih rizika društva.I u ovom pogledu važi ugovorna autonomija,s tim da postoji zakonska obaveza njegovog regulisanja ugovorom o osnivanju.Pravilo je da gubitak tereti komanditore do visine njihovih uloga.

Gubici se pokrivaju ili iz dobiti tako što se neće isplatiti ili smanjenjem uloga,odnosno osnovne glavnice.

 

UPRAVLJANJE U DRUšTVU I VOđENJE 
POSLOVA DRUšTVA

 

Upravljanje u komanditnom 
društvu

Komanditnim društvom upravljaju komplementari neposredno ili putem organa određenog ugovorom o osnivanju društva.

Upravljanje može biti organizovano na dva načina:

1. da svi komplementari neposredno i zajedno donose odluke u funkciji upravljanja,i u tim slučajevima se odluke donose jednoglasno a ne većinom glasova; 

2. da se ugovorom o osnivanju formira organ upravljanja koji čini određeni broj komplementara. Ostali komplementari koji nisu članovi organa upravljanja imaju prava da:daju prijedloge, zahtijevaju obaviještenja,traže polaganje računa,vrše kontrolu,… 

Komanditori ne mogu učestvovati u upravljanju društvom.

 

Vođenje poslova komanditnog 
društva

Vođenje poslova društva obuhvata:organizovanje procesa rada,rukovođenje radom i poslovanjem u društvu,zastupanje i predstavljanje i odgovornost za zakonitost rada društva.

Za društva personalnog tipa vrijede ovi osnovni principi: 

1. vođenje poslova društva,tj. vršenje funkcije poslovodstva,mora biti organizovano jer to zahtijeva sama priroda trgovačkog društva kao pravnog lica; 

2. pravno,funkcija poslovodstva može biti spojena sa vršenjem funkcije upravljanja,ali i ne mora; 

poslovodni organ može činiti lice ili lica koja nisu članovi društva.

Vođenje društva može biti povjereno jednom ili više komplementara,odnosno jednoj ili više profesionalnih osoba,saglasno ugovoru o osnivanju.Isto lice ili lica mogu istovremeno obavljati funkciju upravljanja i vođenja društva,ako se radi o komplementarima.

 

PRAVNI ODNOSI DRUšTVA I čLANOVA 
PREMA TREćIM LICIMA U PROMETU

 

Zastupanje i predstavljanje komanditnog 
društva

S obzirom na personalni karakter društva,zakon daje mogućnost da se ugovorom o osnivanju zastupanje i predstavljanje povjeri:jednom,više ili svim komplementarima,odnosno profesionalnom poslovodnom organu.Zastupanje i predstavljanje ne mogu preduzimazi komanditori.

 

Imovinskopravna odgovornost za obaveze 
komanditnog društva

Komanditno društvo je pravno lice pa za svoje obaveze u prometu odgovara cjelokupnom imovinom. Odgovara osnovnom glavnicom i ostalom imovinom za ugovorne,vanugovorne i zakonske obaveze. Komplementari uvijek odgovaraju na isti način,solidarno neograničeno cjelokupnom svojom imovinom.Komanditori ne odgovaraju za obaveze društva.

 

PRESTANAK čLANSTVA,PROMJENA OBLIKA 
DRUšTVA I PRESTANAK DRUšTVA

 

Prestanak članstva u komanditnom 
društvu

Prestanak članstva u društvu jednog ili više članova podrazumijeva promjenu personalnog sastava članova društva,bez izmjene pravnog identiteta komanditnog društva.Prestanak članstva komplementara može doći iz voljnih,nevoljnih te prirodnih i ekonomskih razloga.Iz istih razloga,osim iz ekonomskih,može prestati i članstvo komanditora,jer pravno lice ne može biti komanditor.

 

Promjena oblika komanditnog 
društva

Promjena oblika društva znači prestanak tog društva,ali bez njegove likvidacije.Umjesto dotadašnjeg tipa komanditnog društva nastaje neki drugi tip društva.Ta promjena može nastati voljom članova ili po sili zakona.

Komplementari,lica koja upravljaju,mogu u svako vrijeme izvršiti promjenu oblika komanditnog društva.Pri tome moraju biti ispunjeni sljedeći opći uslovi:društvo se mora preobraziti u neki od zakonom predviđenih oblika,zakonski minimum osnovnog kapitala i njegova struktura da odgovaraju novom tipu društva,odluku donose komplementari općom saglasnošću.

Tri su slučaja kada komanditno društvo mijenja svoj oblik po sili zakona:prestankom članstva svih komplementara,prestankom članstva svih komanditora,i izdavanjem dionica od strane komanditnog društva komanditori postaju dioničari,a društvo komanditno društvo na dionice.

Komanditno društvo 
na akcije / dionice

 

POJAM,KARAKTERISTIKE, 
PRAVNA PRIRODA I OSNIVANJE

 

Pojam komanditnog društva 
na akcije / dionice

To je oblik trgovačkog društva koje ugovorom o osnivanju formiraju dva ili više lica u kojem: komple-mentari vode i zastupaju društvo uz neograničenu solidarnu odgovornost ličnom imovinom,dok komanditori imaju, u načelu, status kao akcionari čiji je uloženi kapital u društvu podijeljen na akcije/dionice.

 

Karakteristike komanditnog društva 
na akcije / dionice

Osnovne pravne karakteristike komanditnog društva na akcije su:

1. društvo ima dvije kategorije članova:komplementare (čiji je položaj isti kao i kod običnog komanditnog društva), i komanditore (koji imaju isti položaj kao kod akcionarskog društva jer članstvo ostvaruju po osnovi posjedovanja akcija); 

2. osnivačke akcije komanditora-dioničara se uplaćuju isključivo u novcu.Međutim,akcije narednih serija (neosnivačke) mogu se otkupljivati ulozima u naturi; 

3. najniža zakonska granica osnovne glavnice je 50.000 KM; 

4. na odnose u komanditnom društvu na akcije se primjenjuju dvije vrste pravila:na komplementare se primjenjuju norme koje važe za komplementare u običnom komanditnom društvu,a na komanditore-akcionare pravila koja važe za akcionare u akcionarskom društvu. 

 

Osnivanje komanditnog društva na 
akcije / dionice

Komanditno društvo na akcije može nastati na dva načina:osnivanjem,kada dio svog kapitala pribavlja izdavanjem dionica ili promjenom oblika do tada postojećeg običnog komanditnog društva.

Komanditno društvo na akcije osniva se ugovorom koji se sastavlja u pisanoj formi,i koji se mora ovjeriti na sudu.Pored osnivačkog akta za osnivanje društva je potrebno izvršiti ulaganje kapitala za formiranje osnovne glavnice.Zakonski minimum je 50.000 KM.

Svi ulozi moraju biti uneseni u cijelosti do momenta upisa u sudski registar.Nema mogućnosti djelomičnog unošenja uloga.Komanditno društvo na akcije je pravno osnovano kada se upiše u sudski registar i tada stiče pravnu i poslovnu sposobnost.

 

IMOVINSKOPRAVNI ODNOSI U DRUšTVU I 
PREMA TREćIM LICIMA

 

Osnovna / temeljna glavnica komanditnog 
društva na akcije 

Strukturu osnovne glavnice čine dva dijela:

1. dio koji se formira trajnim ulozima komplementara.Iz uloga se konstituišu udjeli komplementara koji su predstavljani odgovarajućim ispravama (potvrde o udjelima); 

2. dio osnovne glavnice koji se obrazuje trajnim ulozima komanditora-akcionara.Njihovi ulozi uplaćeni u novcu konstituišu udjele koji su,uvijek i isključivo,reprezentovani akcijama (hartijom od vrijednosti).Taj dio osnovne glavnice predstavlja akcionarski / dioničarski kapital. 

Tokom poslovanja društva osnovna glavnica se može povećavati i smanjivati,kao i mijenjati odnos između akcionarskog dijela i dijela koji otpada na komplementare.

 

Ulozi komplementara i komanditora- 
akcionara / dioničara

Ulozi komplemetara mogi biti u novcu,stvarima i pravima,a ulozi komanditora-akcionara uvijek u novcu.Sve akcije od komanditora-akcionara moraju biti otkupljene prije upisa društva u sudski registar,a komplementari moraju unijeti,tj. uplatiti svoje uloge do tog momenta,jer se sudu prezentira “potvrda o uplati svakog pojedinog člana”.

Povećanje uloga se vrši reinvestiranjem od strane postojećih članova ili investiranjem ulaskom novih članova.Obično se to vrši emisijama dionica.

 

Raspolaganje udjelima kod komanditnog 
društva na akcije

Komplementari svoje udjele mogu prenositi,bilo da se radi o internom ili eksternom prenosu.Prenos udjela od strane komanditora-akcionara je,načelno,slobodan i vrši se prema pravilima o prenosu akcija,punim indosamentom ako glase na ime,odnosno prostom predajom kada glase na donosioca.Društvenim ugovorom se mogu ustanoviti određena ograničenja za prenos akcija.

 

Imovinskopravna odgovornost društva i članova

Društvo za svoje obaveze u prometu odgovara cjelokupnom svojom imovinom.Komplementari odgovaraju neograničeno solidarno cjelokupnom ličnom imovinom,kao i kod običnog komanditnog društva,dok komanditori-akcionari ne odgovaraju za obaveze društva.Oni snose rizik za slučaj da dođe do smanjenja ili nestanka osnovne glavnice.

 

Ostali imovinskopravni odnosi

1. učešće u podjeli dobiti (srazmjerno učešću u osnovnoj glavnici); 

2. učešće u snošenju poslovnih rizika i pokrivanju gubitaka društva; 

3. zabrana konkurencije. 

 

UPRAVLJANJE U DRUšTVU I VOđENJE 
POSLOVA DRUšTVA

 

Upravljanje u komanditnom društvu na akcije 

Komanditnim društvom na akcije upravljaju komplementari,neposredno ili putem posebno formiranog organa upravljanja.

Upravljanje može biti organizovano na dva načina:

a. da svi komplementari neposredno i zajedno donose odluke u funkciji upravljanja,i u tim slučajevima se odluke donose jednoglasno a ne većinom glasova; 

b. da se ugovorom o osnivanju formira organ upravljanja koji čini određeni broj komplementara. Ostali komplementari koji nisu članovi organa upravljanja imaju prava da:daju prijedloge, zahtijevaju obaviještenja,traže polaganje računa,vrše kontrolu,… 

Pošto se kod ovog tipa društva radi o većem broju komanditora-akcionara i njihovom većem učešću u osnovnom kapitalu društva,redovno se predviđa da ova kategorija članova formira poseban organ (akcionarsku skupštinu).Na skupštini komanditori-akcionari učestvuju srazmjerno veličini učešća u osnovnoj glavnici.Da bi odluka skupštine bila punovažna,potrebna je saglasnost komplementara,kao lično odgovornih članova.

 

Vođenje poslova komanditnog društva na 
akcije / dionice

Vođenje društva može biti povjereno jednom ili više komplementara,odnosno jednoj ili više profesionalnih osoba,saglasno ugovoru o osnivanju.Isto lice ili lica mogu istovremeno obavljati funkciju upravljanja i vođenja društva,ako se radi o komplementarima.Komanditori-akcionari mogu biti članovi kolegijelnog poslovodnog organa,ali ni tada ne mogu poduzimati akte zastupanja,niti bilo kakve pravne radnje eksterne prirode,nego samo one koje su unutar društva.

 

PRESTANAK čLANSTVA,PROMJENA OBLIKA 
I PRESTANAK DRUšTVA
Prestanak članstva u komanditnom 
društvu na akcije

Prestanak članstva u komanditnom društvu na akcije je ostao na terenu ugovorne autonomije.Društveni ugovor utvrđuje pravila koja se odnose na istupanje i isključenje komplementara. 

Promjena oblika komanditnog društva 
na akcije

Obavezna promjena oblika će usljediti onda kada društvo izgubi u cjelini jednu kategoriju članova. 

Prestanak komanditnog društva 
na akcije

Komanditno društvo na akcije prestaje na isti način kao i ostali tipovi trgovačkih društava (stečaj, likvidacija, protek vremena…).Takođe može prestati ako prestane članstvo svih članova jedne kategorije.

Društvo sa ograničenom 
odgovornošću

 

POJAM,KARAKTERISTIKE,PRAVNA 
PRIRODA I OSNIVANJE

 

Pojam društva sa ograničenom 
odgovornošću

To je poseban oblik trgovačkog društva u koje najmanje dva lica,pravna i/ili fizička,trajno ulažu svoje uloge konstituišući ugovorom utvrđenu osnovnu glavnicu podijeljenu na udjele i u kome članovi na odgovaraju za obaveze društva.Poslovni rizik postoji u slučaju gubitka ili stečaja društva.

 

Karakteristike društva sa ograničenom 
odgovornošću

1. minimalni iznos osnovne glavnice je 10.000 KM,a pojedinačnog uloga je 500 KM; 

2. pored ugovora o osnivanju,društvo je obavezno imati statut,kao najviši organizaciono-pravni akt; 

3. postojanje određenih limitacija u raspolaganju udjelima; 

4. organi upravljanja uspostavljaju se na fakultativnoj osnovi; 

5. doo za svoje obaveze odgovara cjelokupnom svojom imovinom. 

 

Osnivanje društva sa ograničenom 
odgovornošću

Društvo mogu osnovati najmanje dva lica,pravna i/ili fizička,domaća ili strana.Za osnivanje doo potrebna su dva uslova:zaključenje ugovora o osnivanju i ulaganje osnovne glavnice u iznosu određenom ugovorom.Osnivači zaključuju ugovor o osnivanju u pisanoj formi koji ima karakter privatno-pravnog akta.Obavezni elementi ugovora su:firma i sjedište firme,imena osnivača,njihova sjedišta (adrese), djelatnost društva,iznos osnovne glavnice,iznosi pojedinačnih uloga osnivača,…

Društvo je pravno osnovano kada je upisano u sudski registar,i od tog momenta stiče pravnu i poslovnu sposobnost.

 

Statut društva sa ograničenom 
odgovornošću

Statut nije uslov za osnivanje društva,ali se mora deponovati kod registracionog suda u roku od 60 dana nakon upisa društva u registar.

Statut sadrži obavezne i fakultativne elemente.Obavezni su određeni zakonom,dok se fakultativni unose voljom osnivača.Obavezni sadržaj statuta je ovaj:firma,sjedište i djelatnost društva;iznos osnovne glavnice;udjeli-vrsta i veličina,raspolaganje,povlačenje,ograničenja u prenosu i dr.;podjela dobiti,snošenje rizika i gubitaka;upravljanje i vođenje poslova društva;istupanje i isključenje člana,promjena oblika statusne promjene i prestanak društva;izmjene i dopune statuta.

Kao fakultativni elementi statuta mogu se navesti npr.:znak društva,nasljeđivanje firme…

 

IMOVINSKOPRAVNI ODNOSI U DRUšTVU 
I PREMA TREćIM LICIMA

 

Imovina i osnovna / temeljna glavnica društva 
sa ograničenom odgovornosti

Osnovna glavnica ili osnovni kapital predstavlja imovinu izraženu u novcu koja je utvrđena ugovorom o osnivanju i statutom formirana iz uloga osnivača i podijeljena na udjele.Kada društvo povećava ili smanjuje osnovnu glavnicu,te promjene se upisuju u statut.Padne li vrijednost osnovne glavnice ispod zakonskog minimuma,moraju se vršiti odgovarajuće promjene društva.Najniži iznos osnovne glavnice je 10.000 KM.Cijeli iznos osnovne glavnice mora biti uplaćen do momenta upisa društva u sudski registar.

 

Ulozi u društvo sa ograničenom 
odgovornosti

Ulozi su doprinosi na osnovu kojih se formira osnovna glavnica.Na bazi uloga određuju se udjeli članova društva,odnosno njihova prava i obaveze.Zakonski minimum pojedinačnog uloga je 500 KM.Zbir svih pojedinačnih uloga ne smije biti ispod zakonskog minimuma osnovne glavnice.Ulozi članova su stvari,pokretne ili nepokretne,potrošne ili nepotrošne,zazim prava kao što su industrijeske svojine i, napokon, novac.Pojedinačni ulozi se izražavaju u novcu.Naturalne uloge procjenjuje ovlaštena organizacija ili stručnjak.

 

Udjeli i raspolaganje udjelima članova 
društva sa ograničenom odgovornosti

Udio predstavlja neki imovinski i drugi interes koji član ima samom društvu.Relativno je trajnog karaktera i zavisi od volje imaoca udjela.Kod doo na udjele se izdaju odgovarajuće pisane potvrde koje nemaju obilježje hartije od vrijednosti.Udjeli se upisuju u knjigu udjela i izražavaju se u procentima.

Raspolaganje se vrši putem cesije (ustupanja),uz pristanak svih ili određene većine članova društva.Ustupanje udjela se može vršiti drugom ili drugim članovima društva ili trečim licima.

Kada se radi o prenosu udjela na treća lica,redovno zakoni i ugovor o osnivanju predviđaju ograničenja. Obaveza je da se ponude prvo članovi društva,zatim,dobijanje saglasnosti za prenos koju daju svi članovi,ili određena većina članova.

 

Učešće u dobiti i ostvarivanju drugih 
imovinskih prava

Podjela dobiti je u sferi ugovorne autonomije (društveni ugovor) i autonomne regulative (statut).Učešće u dobitku društva je imovinsko pravo člana društva.članovi učestvuju u podjeli dobiti srazmjerno visini svog uloga.član društva ne učestvuje u podjeli stečajne mase,nego u podjeli ostatka stečajne mase (čiste aktive) nakon podmirenja svih obaveza društva u stečaju.

 

Imovinskopravna odgovornost 
društva i članova

Društvo sa ograničenom odgovornošću za svoje obaveze odgovara cjelokupnom svojom imovinom, osnovnom glavnicom i ostalom imovinom.Dakle,za svoje obaveze u prometu “jemči samo društveni fond” pa isključivo društvo može biti za to tuženo.

Postoje slućajevi kada članovi društva odgovaraju za obaveze u prometu.Ako osnivači,prije registracije društva,zaključe određene pravne poslove i preduzme radnje u pravnom prometu s ciljem osnivanja društva,tada će solidarno odgovarati za nastale obaveze.Nadalje,ako član nije uplatio svoj ulog u cjelosti,a došlo je do stečaja društva iz čije stečajne mase se ne mogu namiriti potraživanja povjerilaca,za iznos neizvršene uplate može odgovarati taj član ili svi članovi solidarno.

 

PRESTANAK čLANSTVA,PROMJENA OBLIKA 
DRUšTVA I PRESTANAK DRUšTVA

 

Prestanak članstva u društvu sa 
ograničenom odgovornosti

članstvo u društvu može prestati iz ovih razloga:voljnih,nevoljnih i smrću,odnosno prestankom postojanja samoga člana.Isključeni,odnosno član koji je istupio iz društva,ima pravo na naknadu procjenjene (tržišne) vrijednosti uloga u momentu istupanja,odnosno isključenja.Pravilo je da prvo član ispuni svoje obaveze prema društvu,a potom društvo isplaćuje vrijednost uloga.

 

Promjena oblika društva sa ograničenom 
odgovornosti

Promjena oblika društva znači prestanak tog društva,ali bez njegove likvidacije.Odluku o transformaciji društva može donijeti skupština ili članovi društva.Odluka se donosi jednoglasno ili većinom na način i po postupku koji su utvrđeni statutom.Doo se nekada mora preobraziti silom zakonske naredbe,npr. kada se broj članova svede na jednog.

Promjena oblika društva se upisuje u sudski registar.

 

Prestanak društva sa ograničenom 
odgovornosti

Na prestanak doo se primjenjuju opća pravila o prestanku trgovačkih društava,pošto zakon ne sadrži posebna pravila za ovaj tip društva.Opći način prestanka trgovačkih društava je stečaj i redovna likvidacija.Društvo može prestati i odlukom članova,a mora kada se osnovna glavnica smanji ispod zakonskog minimuma.

Akcionarsko/dioničko društvo

 

POJAM I KARAKTERISTIKE

Pojam akcionarskog/dioničkog društva

Akcionarsko društvo predstavlja društvo kapitala.To je tip trgovačkog društva,koji ugovorom formira najmanje pet lica,čija je osnovna glavnica unaprijed određena i podijeljena na dijelove,koji su reprezentovani akcijama/dionicama,kao hartijama od vrijednosti,a za obaveze u prometu društvo odgovara cjelokupnom svojom imovinom.

 

Pravne karakteristike akcionarskog/dioničkog 
društva

1. broj osnivača je redovno veći nego kod ostalih tipova trgovačkih društava.Zakon nikada ne određuje maksimalan broj članova,a u našem pravu je minimalan broj članova pet,bilo da su pravna ili fizička lica; 

2. visina osnovne glavnice se utvrđuje osnivačkim aktom,a zakonski minimum je 20.000 KM,a najmanje 25% mora biti u novcu.Za finansijke institucije taj cenzus je veći (za banke 5 miliona, za dionička društva u osiguranju 1 milion,za društvo za upravljanje fondovima je 1 milion); 

3. osnovna glavnica je podijeljena na dijelove koji su predstavljeni dionicama; 

4. prenos akcija je slobodan,i po pravilu se vrši na berzama,i drugim organizovanim tržištima kapitala,te neposrednim pogodbama; 

5. zakon izričito zahtijeva da se u akcionarskom društvu organizuje upravljanje i vođenje poslova, formiraju organi upravljanja,kontrole i poslovodstva,bilo od članova društva ili na profesionalnoj osnovi.Upravljanje je postavljeno na principu koji podrezumijeva odnos između:principala (akcionara) i agenta (uprave društva); 

6. za svoje obaveze u prometu društvo odgovara cjelokupnom svojom imovinom,ulagači snose ograničen poslovni rizik,do visine svojih uloga; 

7. pored osnivačkog akta,akcionarsko društvo obavezno mora imati statut koji se deponuje kod suda. 

 

OSNIVANJE AKCIONARSKOG/DIONIčKOG 
DRUšTVA

 

Osnivači akcionarskog/dioničkog društva

Akcionarsko društvo mogu osnovati fizička ,pravna i građanskopravna lica,domaća i strana.Osnivač je svako lice koje potpiše ugovor o osnivanju i uplati (otkupi) osnivačke dionice,te time postaje akcionar, odnosno član društva.Akcionari koji kasnije pristupe društvu,kupe akcije narednih emisija,nisu osnivači,iako su članovi.

 

Uslovi za osnivanje akcionarskog društva

Dva su opća uslova koje članovi treba da ispune da bi mogli osnovati dioničarsko društvo,a to su:zaključenje ugovora o osnivanju društva u pisanoj,i da obezbijede osnovnu glavnicu za osnivanje i rad društva,saglasno osnivačkom aktu,ali ne ispod zakonskog minimuma.

Društveni akt sastavlja se u pisanom obliku jer predstavlja jedan od dokumenata na osnovu kojeg se vrši upis društva u sudski registar.Osnivački akt ima karakter privatno-pravnog akta.

Osnivački akt obavezno sadrži sljedeće elemente:imena osnivača,firma i sjedište društva,predmet poslovanja ili djelatnost,osnovna glavnica i pojedinačni ulozi osnivača,udjeli članova društva i raspolaganje udjelima,podjela dobiti,snošenje pravnih rizika i pokrivanje gubitaka u poslovanju, upravljanje društvom i vođenje poslovanja,kontrola i obavještavanje,zastupanje i predstavljanje društva, statusne promjene,promjene oblika i prestanak društva.

Zakon ne predviđa kao obavezan sadržaj osnivačkog akta odredbe o akcijama/dionicama,nego to prepušta statutu društva koji se donosi u roku od 60 dana nakon upisa društva u sudski registar.

Načini osnivanja akcionarskog društva

1. simultani (istovremeni) način osnivanja – akcionarsko društvo se osniva na simultan način kada osnivači (njih najviše 40) ili određen broj kupaca ili grupa od najviše 40 kupaca,bez upućivanja javnog poziva za upis dionica i uplatu akcija,izvrše supskripciju i preuzmu sve akcije društva koje se osniva. Smatra se da su osnivači preuzeli svoje akcije u trenutku potpisivanja ugovora o osnivanju društva.Kod simultanog osnivanja nije potrebna prethodna dozvola Komisije za vrijednosne papire,jer se radi o emisiji dionica putem zatvorene prodaje. 

Dionice se uplaćuju u novcu,ulaganjem stvari i prava.Prije upisa društva u registar,osnivači su dužni uplatiti iznos osnovne glanvice koji je određen ugovorom o osnivanju,ali ne manji od zakonskog minimuma od 20.000 KM.

U ekonomskom pogledu,simultani način osnivanja se praktikuje pri osnivanju manjih i srednjih firmi,odnosno u slučaju kada za osnivanje i početak rada društva nije potreban veliki kapital.

2. sukcesivni (postepeni) način osnivanja – akcionarsko društvo se osniva na sukcesivan način kada osnivači upućuju publici (anonimnoj masi upisnika) izvod iz prospekta i javni poziv za upis i uplatu dionica,uz prethodno odobrenje Komisije za vrijednosne papire.Osnivači upisuju i preuzimaju dio akcija,a za preostali dio se obraćaju javnosti,pa akcije preuzimaju i upisuju lica koja izraze imovinski interes da trajno ulože u to dioničarsko društvo.Zakoni redovno traže da jedan dio dionica obavezno upišu i preuzmu osnivači,ne mogu se sve osnivačke dionice ponuditi javnoj prodaji.Kasnije emisije dionica mogu se u cijelosti ponuditi javnosti. 

Uz zahtjev za dobijanje odobrenja Komisiji treba prezentovati:ugovor o osnivanju društva,nacrt statuta,prijedlog prospekta koji uključuje izjavu o investiranju i informacije o riziku i faktorima rizika, ispravu o upisu osnivača u registar Komisije,te dokaz o uplati takse za odobrenje emisije.

Zakonom je detaljno određen sadržaj prospekta.On obavezno sadrži podatke o:dionici kao hartiji od vrijednosti (broj,nominalna vrijednost,prava,mjesto i vrijeme upisa,pravo preče kupovine,i dr.),pravnom statusu i vlasništvu osnivača,djelatnosti kojom će se društvo baviti.Prospekt sadrži i potpisanu izjavu osnivača čiji je sadržaj utvrđen zakonom.

3. kvalifikovano osnivanje – postoji onda kada osnivači ugovore da svi ili neki od upisnika, umjesto novcem,svoje akcije plati ulogom u naturi (unošenjem mašina,postrojenja,opreme…). 

 

AKCIJE / DIONICE

 

Pojam i pravne karakteristike akcije/dionice

Akcija ili dionica je hartija od vrijednosti čiji izdavalac može biti akcionarsko/dioničarsko društvo ili komanditno društvo na akcije.Opći pojam vrijednosnog papira glasi:to je pisana isprava ili elektronski zapis koji sadrži prava i koja se bez istih ne mogu ni ostvariti ni prenositi.

1. značenje pojma akcija – to je dio onog dijela imovine društva koji se naziva osnovnom glavnicom;to je reprezent članstva u društvu;to je vrijednosni papir i može biti predstavljan pisanom ispravom ili elektronskim zapisom; 

2. pravne karakteristike dionice – izdavalac (emitent) vlastitih akcija može biti samo akcionarsko društvo ili komanditno društvo na akcije kada je upisano u sudski registar;akcija je dugoročni investicioni papir čija je ekonomska funkcija akumulacija kapitala,njome se zasniva članski odnos između društva i trajnog ulagača;akcija je papir koji nosi varijabilni prihod (dividendu); akcija je tipičan trgovački papir,masovno se izdaje u serijama i predstavlja jedan od osnovnih predmeta poslovanja berze;dionica je prenosivi papir kojim se vrši mobilizacija kapitala;to je zamjenjiva hartija od vrijednosti;akcije iste klase mogu biti spajane i dijeljene;prava iz dionica se ne mogu dijeliti na više osoba. 

 

Bitni sastojci akcije/dionice

Dionice se vode na računu vlasnika kod registra koji vlasniku izdaje certifikat.Certifikat sadrži :ime i prezime,odnosno naziv vlasnika računa,naziv,sjedište i adresu emitenta,klasu,broj i nominalnu vrijednost dionica.

Elementi koje treba da sadrži elektronski zapis i predstavljaju bitne sastojke dionice su:

1. oznaka da se radi o dionici; 

2. oznaka klase,redni broj emisije,serijski broj; 

3. firma i sjedište emitenta; 

4. nominalna vrijednost akcija; 

5. firma,odnosno ime i prebivalište vlasnika akcije; 

6. datum sticanja dionica; 

7. mjesto i datum izdavanja dionica; 

8. drugi elementi utvrđeni odlukom o emisiji. 

 

Obaveze i prava akcionara/dioničara

1. standardne obaveze i prava akcionara/dioničara – su obaveze i prava koja ima svaki akcionar,bez obzira na vrstu i klasu akcija koje ima ili koje je upisao 

Standardne obaveze akcionara su:

1.uplata cijelog iznosa nominalne vrijednosti akcije ili uplata u ratama; 
2.uplata određenog iznosa u cijelosti prilikom upisa akcija; 
3.unošenje uloga u cijelosti u stvarima i pravima prije upisa društva u sudski registar; 
4.prijava sticanja vlasništva na akcijama u registar vrijednosnih papira; 
5.prihvatanje konverzije,denominacije,spajanje ili podjelu dionica; 
6.čuvanje poslovne tajne informacija.

Standardna prava koja akcionar ima mogu se svrstati u dvije grupe:prava učešća u upravljanju društvom i imovinska prava.

Upravljačka prava obuhvataju: 
1.pravo glasa (jedna dionica - jedan glas); 
2.učešće u radu i odlučivanju u skupštini društva; 
3.predlaganje kandidata za članove upravnog odbora,i pravo da se bude izabran u taj organ; 
4.informisanje o radu i poslovanju društva; 
5.uvid u isprave i dokumente društva o poslovanju; 
6.pobijanje odluka skupštine društva; 
7.sticanje certifikata na dionice u vlasništvu koje su evidentirane kod registra vrijednosnih papira, te uvid u vlastiti račun dionica.

Imovinska prava obuhvataju: 
1.učešće u podjeli dobiti društva; 
2.učešće u podjeli ostatka stečajne ili likvidacione mase; 
3.kupovinu,prodaju i davanje u zalog dionica. 

2. prava iznad standardnih prava – njihovo sticanje je vezano za ispunjenje drugačijih uslova nego što je to slučaj kod standardnih prava.Veoma je širok krug prava koja na takav način stiču akcionari.U suštini,ona daju određena preimućstva,bilo u pogledu upravljačkih ili imovinskih prava.Ona se obično određuju kao prioritetna prava i prava zaposlenih.Prioritetna prava imaju akcionari koji posjeduju povlaštene akcije – kumulativne ili participativne.Ova prava se mogu izražavati u sljedećem:prvenstvo u naplati iznosa od likvidacione ili stečajne mase;prvenstvo u naplati kumuliranih dividendi… 

3. prava ispod nivoa standardnih prava – kada dioničari nemaju pravo glasa pa stiču nevotirajuće dionice (dividendne dionice). 

 

Emisija dionica/akcija

Emisija akcija predstavlja jednu od najsloženijih pravno-finansijskih operacija,koja stoji pod kontrolom posebnog državnog tijela – Komisije za vrijednosne papire Federacije BiH (Komisija).

Postoje dvije vrste emisije akcija:javna ponuda i zatvorena prodaja.Izbor vrste emisije vrši emitent zavisno od ciljeva koje želi postići emisijom i lica koja će kupovati dionice.

Javna ponuda dionica je prodaja koja se obavlja na osnovu javnog poziva na upis i uplatu dionica,a koji se upućuje širokom krugu lica.

Emisija akcija putem zatvorene prodaje je prodaja akcija unaprijed određenom kupcu,investitoru,ili grupi od najviše 40 kupaca.Ovaj način je jednostavniji,brži i jeftiniji.

Emisija dionica obavezno uključuje:

1. donošenje odluke o emisiji; 

2. odobrenje Komisije kod javne ponude,a kod zatvorene se Komisija obavještava o emisiji; 

3. zaključivanje ugovora između emitenta i registra vrijednosnih papira u FBiH; 

4. otvaranje privremenog računa za deponovanje uplata prilikom kupovine dionica; 

5. objavljivanje prospekta i javnog poziva za upis i uplatu akcija,ako je emisija putem javne ponude,dok kod zatvorene prodaje to nije potrebno; 

6. objavljivanje rezultata javne ponude dionica,a kod zatvorene prodaje ne; 

7. upis dionica u registar emitenta kod Komisije i na račun kupca. 

Jedan od najznačajnijih dokumenata je prospekt čiji je sadržaj određen zakonom.Taj dokument sadrži podatke o:dionicama koje se emituju,pravnom statusu i vlasništvu emitenta,djelatnosti,zatim poslovanju,imovini,zaduženosti,dobiti ili gubitku te odgovornim licima.Prospekt obavezno sadrži izjavu o investiranju kapitala i informacije o riziku i faktorima rizika.

 

Promet dionica

Promet dionica obuhvata:

1. kupovinu,prodaju i davanje u zalog dionica; 

2. konverziju;i 

3. spajanje i podjelu. 

Kupovina dionica može se vršiti putem tender ponude – dirktne pismene ponude kupca vlasnicima dionica.Osnovne karakteristike tender ponude su:

1. prijavljuju se Komisiji; 

2. Komisija utvrđuje uslova davanja,objavljivanja i provođenja tender ponude; 

3. zakonom određen sadržaj tender ponude;i 

4. javno objavljivanje. 

Konverzija,denominacija,spajanje i pripajanje se vrši na osnovu odluke emitenta i uz odobrenje Komisije. Propise o tome donosi Komisija,a ove operacije se vrše na trošak emitenta.

Konverzija akcija predstavlja povlačenje svih akcija jedne klase i njihovu zamjenu novim akcijama druge klase.Denominacija je povlačenje svih dionica jedne nominalne vrijednosti i njihova zamjena jednakim brojem novih dionica iste klase,uz srazmjerno smanjenje nominalne vrijednosti.Spajanje je zamjena više postojećih za jednu novu,iste klase sa većom nominalnom vrijednošću,a podjela je suprotna ovome.

 

Klase dionica

Dionice se dijele sljedeće osnovne klase koje se označavaju kao:

1. obične ili redovne dionice; 

2. preferencijalne,odnosno prioritetne dionice; 

3. dionice bez prava glasa ili dividende; 

4. dionice zaposlenih ili radničke dionice. 

Klasa običnih (redovnih) dionica sadrži,po pravilu,standardna (normalna) prava.

Klasa preferencijalnih dionica sadrži posebna prava,prvenstveno imovinska,koja se odnose na prioritet u naplati dividende,učešće u naplati superdividende…

Klasa dionica bez prava glasa daje isključivo pravo na naplatu dividende i ne daje pravo glasa,tako,vlasnici ovih dionica ne učestvuju u upravljanju.

Dionice zaposlenih predstavljaju posebnu klasu jer se razlikuju od ostalih u pogledu uslova i načina sticanja,subjekata koji ih mogu steći i načina njihovog raspolaganja.

 

Vrste akcija

Dionica sa nominalnom vrijednosti sadrži upisan novčani iznos na koji ona glasi,dok kvotna ne sadrži, nego je na njoj upisan iznos njenog učešća u osnovnoj glavnici društva.

Postoje još i gotovinske i naturalne (prema vrsti uloga).

 

POVEćANJE I SMANJENJE OSNOVNE 
GLAVNICE

 

Povećanje osnovne glavnice

1. povećanje osnovne glavnice novim ulozima je standardni način povećanja osnovnog kapitala.Odluku o povećanju osnovne glavnice,emitovanjem novih akcija po osnovu novih uloga,donosi skupština društva većinom glasova koja je određena zakonom i statutom.Obično se traži da za odluku glasaju oni koji predstavljaju najmanje 3/4 osnovnog kapitala zastupljenog u skupštini.Ako postoje akcije više klasa,potrebna je saglasnost dioničara svake klase.Odluka o povećanju osnovne glavnice podliježe režimu dozvole Komisije za vrijednosne papire.Povećanje osnovne glavnicese mora registrovati kod suda sjedišta društva. 

2. uslovno povećanje osnovne glavnice se obavlja isključivo radi zadovoljenja određenih ciljeva, koji su,najčešće,zakonom određeni.Ti ciljevi mogu biti:ostvarivanje prava imalaca konvertibilnih obveznica,ostvarivanje prioritetnih prava akcionara kod kupovine novih akcija,…Odluku o uslovnom povećanju osnovne glavnice takođe donosi skupština,i pod itim uslovima. 

3. povećanje osnovne glavnice po osnovu odobrenog kapitala je pojednostavljen način povećanja osnovnog kapitala.Odluku o povećanju donosi nadzorni odbor društva na osnovu ovlaštenja iz statuta ili odluke skupštine.Uslovi koji se traže su:statut ili odluka skupštine daje ovlaštenje za povećanje kapitala,iznos do kojeg se može povećati osnovna glavnica je unaprijed određen, povećanje treba izvršiti najkasnije u roku od 5 godina od osnivanja društva,povećanje može biti najviše do 1/2 iznosa osnovne glavnice koji je postojao u trenutku donošenja statuta,odnosno odluke skupštine. 

4. povećanje osnovne glavnice iz kapitala društva (kapitalne dobiti,rezervi,neraspoređene dobiti) je specifičan način povećanja u pogledu izvora iz kojih se vrši.Ti izvori su kapitalna dobit društva,njegove rezerve i zadržana,a neraspoređena dobit.Taj kapital društva se “prebacuje” u pravni režim osnovne glavnice.Da bi se povećanje moglo vršiti iz rezervi,sam zakon predviđa koji to najmanji iznos rezerve moraju da dostignu (npr. 1/10 ili 1/20 vrijednosti osnovnog kapitala),te da društvo nije poslovalo sa gubitkom.Odluci skupštine predhode finansijski izvještaji o poslovanju,te račun dobitka i gubitka. 

 

Smanjenje (redukcija) osnovne glavnice

1. redovno smanjenje osnovne glavnice se vrši operacijom povlačenja ili denominacijom dionica.Odluku o smanjenju donosi skupština u kvorumu koji je određen za povećanje osnovne glavnice.Ako postoji više klasa akcija,svaka klasa daje svoju saglasnost.Predviđa se javno objavljivanje odluke o smanjenju osnovne glavnice,uz poziv povjeriocima da prijave potraživanja (dospjela i nedospjela).Društvo mora prvo izvršiti isplatu dospjelih potraživanja,a za nedospjela pružiti odgovarajuće garancije,u protivnom,sud neće dozvoliti upis smanjenja osnovne glavnice. 

2. pojednostavljeno smanjenje osnovne glavnice je skraćeni postupak koji se preduzima da bi se pokrili gubici ili prenosa kapitala u rezerve društva.Ako se pokrivaju gubici,tada se oni prvo moraju sanirati iz rezervi,pa tek ako su one nedostatne,može se ići na smanjenje osnovnog kapitala. 

3. smanjenje osnovne glavnice povlačenjem akcija je moguće koristiti samo ako je u statutu društva tekva naredba upisana ili ako je društvo steklo sopstvene akcije,pa te akcije nije prodalo u zakonski predviđenom roku. 

 

ORGANI AKCIONARSKOG 
DRUšTVA

 

Skupština

Skupština je obavezan organ društva;ona je organ svih dioničara jer mogu učestvovati u njenom radu; odluke donose,u pravilu,akcionari vlasnici akcija sa pravom glasa;nadležnost,funkcionisanje i odlučivanje skupštine je u granicama zakona i statuta društva.

Uporedna prava razlikuju:generalnu,redovnu i vanrednu skupštinu.Generalna je,u principu,osnivačka koja se saziva na način i u rokovima preciziranim zakonom.Redovna se saziva polugodišnje ili godišnje,a vanredna se saziva “po potrebi”.

Naše pravo poznaje tri vrste skupštine:osnivačku,koju sazivaju osnivači o pitanjima vezanim za osnivanje društva;redovnu,koja se saziva najmanje jednom godišnje od strane upravnog odbora;i vanrednu,koju mogu sazvati i akcionari koji imaju 20% akcija u društvu.

Nadležnost skupštine se dijeli na zakonsku i statutarnu.Zakonska nadležnost obuhvata ona pitanja koja su zakonom izričito stavljena u njen djelokrug odlučivanja.Statutarna je određena voljom same skupštine na dirajući samostalne zakonske nadležnosti drugih organa (nadzornog odbora,direktora).

U zakonsku nadležnost skupštine ulazi odlučivanje o sljedećim pitanjima:

1. statutu,njegovim izmjenama i dopunama; 

2. povećanju i smanjenju osnovne glavnice; 

3. emisiji dionica postojeće iste klase i/ili emisiji dionica nove ili novih klasa; 

4. godišnjem finansijskom izvještaju sa izvještajima nadzornog odbora i lica i organa za reviziju; 

5. raspodjeli i upotrebi dobiti i isplati dividende; 

6. pokriću gubitka; 

7. spajanju sa drugim društvima i pripajanju drugih društava dioničkom društvu ili dioničkog društva drugom društvu,osim spajanja ili pripajanja supsidijarnog društva; 

8. prestanku i odjeli društva; 

9. promjeni oblika dioničkog društva; 

10. izboru i razrješenju članova nadzornog odbora pojedinačno;izboru lica za reviziju;… 

 

Nadzorni odbor

Nadzorni odbor je obavezan i stručan organ akcionarskog društva koji bira i razrješava skupština,a koji vrši funkciju upravljanja društvom između njena dva zasjedanja i donosi meritorne odluke iz domena operativnog upravljanja i strategijskog poslovodstva.U našem pravu,nadzorni odbor mora imati predsjednika i najmanje dva člana.

Nadzorni odbor akcionarskog društva:

1. nadzire poslovanje društva; 

2. nadzire rad direktora; 

3. usvaja izvještaj direktora o poslovanju po polugodišnjem i godišnjem obračunu,sa bilansom stanja i bilansom uspjeha; 

4. podnosi skupštini društva godišnji izvještaj o poslovanju; 

5. imenuje i razrješava direktora društva; 

6. predlaže raspodjelu i način upotrebe dobiti i način pokrivanja gubitka; 

7. donosi opće pravne akte društva,osim statuta i akta direktora; 

8. saziva skupštinu društva; 

9. obrazuje stalne odbore i komisije i povremena tijela; 

10. brine se za izvršenje odluka skupštine;… 

Promjene, prestanak, pravni 
promet,atributi i registracija

 

PRESTANAK POSLOVNIH SUBJEKATA

 

Stečaj

Stečaj predstavlja zakonom utvrđen postupak po kome se imovina prezaduženog poslovnog subjekta (stečajnog dužnika) povjerava posebnim od suda imenovanim organima koji unovčavaju imovinu radi skupnog namirenja njegovih povjerilaca podjelom prikupljenih sredstava.Stečajni postupak nad dužnikom se provodi u dva slučaja:prvi,ako je trajnije nesposoban za plaćanje;i drugi,kada je prezadužen,uključujući i druge slučajeve predviđene zakonom.Smatra se da postoji nesposobnost plaćanja ako dužnik u periodu od 30 dana neprekidno ne izmiruje sve svoje obaveze.

Obavezni organi stečajnog postupka su:stečajno vijeće,stečajni sudija i stečajni upravnik,a fakultativni odbor povjerilaca.

Stečajni postupak je složen i dijeli se u nekoliko faza:

1. prethodni postupak; 

2. otvaranje stečajnog postupka; 

3. prijavljivanje i ispitivanje potraživanja; 

4. konverzija dugova ili prodaja stečajnog dužnika; 

5. unovčavanje imovine; 

6. namirenje povjerilaca podjelom diobne mase;i 

7. zaključenje stečajnog postupka i upis u sudski registar. 

 

Likvidacija

Likvidacija je način prestanka solventnog poslovnog subjekta po zakonom utvrđenom postupku usljed postojanja zakonom predviđenih razloga.Kod likvidacije imovina je redovno veća od obaveza pa ne dolazi u pitanje namirenje povjerilaca.Postupak likvidacije se provodi:

1. ako je prema poslovnom subjektu rješenjem državnog organa izrečena trajna mjera zabrane rada ili obavljanja djelatnosti; 

2. ako su prestali postojati uslovi za vršenje poslovne djelatnosti; 

3. ako su prestali postojati ekonomski uslovi za rad; 

4. ako je pravomoćnom odlukom suda utvrđena ništavnost upisa u sudski registar; 

5. ako se privatizacija ne može provesti na način i pod uslovima utvrđenim zakonom; 

6. u drugim slučajevima utvrđenim zakonom.

